
Djaluna 11 Desèmber 2017

2700,-

PROME MARSHE KORSOU TA DUSHI

DEPORTE

Xaverianen ta kibra e 
invikto di Watakeli

LOKAL

Sindikatonan a posponé 
akshon pa 2x24 ora

WILLEMSTAD.- Manera ta konosí na  luna di sèptèmber último Ofisina di Turismo 
di Kòrsou (CTB) a lansa su kampaña nobo di konsientisashon ‘Kòrsou ta Dushi. 
Bib’é. Stim’é.’ Meta di e kampaña ta pa konsientisá abitantenan di Kòrsou riba e 
privilegio di ta biba na Kòrsou i di ta forma parti di e komunidat di Kòrsou. E marshe 
a inkluí diferente stènt di informashon edukativo, workshop di entre otro pintamentu, 
benta di produktonan elaborá na Kòrsou, tour, masashi, nos kushina krioyo i tambe 
entretenimentu musikal. Riba e foto minister di ekonomia Steven Martina huntu ku 
Ritzel Godfried di CTB serka Dinah Veeris.

GOG den gara 
di e muchanan

Personal pidiendo forsa djariba ku orashon

WILLEMSTAD.- 
Sumamente  d i sgus tá 
minister enkargá ku VVRP 
Zita Jesus-Leito a keda 
despues di a tuma nota di 
intento na sende edifisio di 
VVRP na kandela.

Esaki a sosodé den 
wikènt, ora algun palma 
ku tin dilanti di e edifisio 
tabata parse manera kos ku 
ta kandela kier a sende nan i 
pa esaki na nan turno a kue 
e edifisio tambe.

A purba sende 
edifisio ministerio 
VVRP na kandela

E edifisio di ministerio 
di VVRP ta keda na Seru di 
Ararat.

 EXTRA a papia ku Sra. 
Zita Jesus-Leito i el a bisa ku 
e kaso ta den investigashon 
for di momentu ku a tuma 
nota di e intento aki.

El a bisa EXTRA ku 
kandela no ta solushoná 
niun problema. 

E ta kere ku mester stòp 
ku e tipo di kosnan aki 
awor!

WILLEMSTAD/
KRALENDIJK.-  Awe ENNIA 
Caribe Holding NV (ENNIA) 
i VIDANOVA Pensioenfonds 
(VIDANOVA) a anunsiá 

VIDANOVA 
ta kumpra ENNIA na Boneiru

firmamentu di un konvenio 
definitivo pa VIDANOVA 
atkerí e aktivo i negoshinan 
di e filial di ENNIA na 
Boneiru. 

No a divulgá e suma di 
atkisishon.

 E filial, ku ta representá 
3% di e aktivo total di ENNIA, 
ta enserá e empresanan 

di Banco di Caribe, ENNIA 
Leven NV i ENNIA Schade 
NV na Boneiru.

Señor Humberto d’Abreu 
de Paolo, Presidente di 

e Hunta di Direktiva di 
VIDANOVA a bisa: “Nos ta 
kontentu ku e atkisishon 
aki ku tin un rèkòrt di éksito 
konsiderabel na Boneiru. 
Nos ta yama gerensia i 
empleadonan di e filial 
bon biní serka VIDANOVA. 
E atkisishon aki ta un 
ekselente oportunidat pa 
ekspandé nos servisionan 
finansiero integrá na nos 
miembronan”.

Señor Ralph Palm, 
Presidente i Gerente General 
di ENNIA, a deklará: “Nos ta 
kontentu ku e transakshon 
ak i  ku  ta  br inda  e 
empleadonan di nos filial 
na Boneiru e oportunidat 
pa sigui den nan funshon 
aktual òf un posishon 
komparabel despues ku 
finalisá e transakshon aki”.

Señor Palm a agregá: 
“E paso aki ta permití 
kompanianan di Grupo 
ENNIA pa maksimalisá 
e balor di nos potensial 
manehando e rekursonan di 
e grupo. 

Nos ta gradesido pa e 
oportunidat di por a sirbi 
nos klientenan na Boneiru 
den kurso di añanan, i nos 
ta gradisí e outoridatnan pa 
nan respaldo kontinuo na 
Boneiru, i meskos tambe nos 
empleadonan ku ta traha 
duru i dediká”.

E t ransakshon,  ku 
ta pendiente ainda di 
aprobashon supervisor, 
lo keda formalisá segun 
espektativa pa fin di yanüari 
2018. 

WILLEMSTAD.- Polis 
a detené un hòmber pa 
maltrato ku arma i tambe 
pa a kometé destrukshon. 
Polis ta informá ku djasabra 
den kareda di dies pasá di 
shete di anochi Sentral di 
Polis a haña notifikashon 

Detenshon di un hòmber relashoná 
ku maltrato ku arma i destrukshon

di un kaso di maltrato i 
destrukshon den área di 
Cher Asile. 

Mesora sentral di polis a 
dirigí un patruya na e sitio. 
For di un investigashon 
preliminar ku polis a hasi 
na e sitio a resultá ku dos 

hòmber tabatin diskushon 
ku otro i despues ku nan a 
bringa un di nan a maltratá 
e otro ku un klenku i tambe 
destruí glas di outo di un 
familiar ku a bin intermediá 
den e problema. 

E víktima a sufri un 

kap basta formal na su 
frenta i a keda transportá 
ku ambulans pa Poli di 
SEHOS kaminda despues 
di tratamentu el a keda 
interná. 

Den e área polis a detené 
e sospechoso, e hòmber 

J.C.G. nasé na República 
Dominicana di 41 aña di 
edat. 

A presentá e sospechoso 
d i l a n t i  u n  F i s k a l 
Ouksiliar ku a ordená su 
enkarselamentu pendiente 
di mas investigashon.

WILLEMSTAD.- Gobièrnu 
di Kòrsou a drei bèk e 
desishon pa tuma Xavier 
Prens den servisio komo 
direktor na Direktorado pa 
Asuntunan di Eksterior, 
DBB.

 E desishon aki por 
redundá pronto den un 
otro kaso den korte kontra 
gobièrnu. Den un karta 

Gobièrnu ta revoká
 desishon di nombra Xavier 

Prens direktor di DBB
ekstenso ku EXTRA tambe 
a lesa, e trahadónan ta 
bati alarma i ta pidi pa 
rekonsiderá e desishon pa 
no tuma Prens mas komo 
direktor di DBB.

Tabata na yüli último ku 
a bira konosí ku minister 
p l e n i p o t e n s i a r i o  n a 
Washington, Xavier Prens ta 
bira e direktor nobo na DBB. 
A introdusí Prens ofisial 
i asta a hasi sierto bishita 
huntu kuné. Pregunta ta 
kiko a pasa despues di yüli 
ku a kondusí na e desishon 
di promé minister pa drei 
bèk e desishon pa nombra 
Prens.

Na DBB ku ta kai bou di 
e Ministerio di Asuntunan 
General ,  pues promé 
minister di Kòrsou, Eugene 
Rhugenaath ta reina un 
malkontentu i disgustu 
enorme pa e situashon aki. 
Un situashon ku ainda 
no tin un direktor i ku ta 
e Sekretario General di 
e ministerio ta esun ku 
ketu bai ta na kabes di e 
direktorado.

E trahadónan den un 
karta largu pa promé 
min is te r  ta  vos i fe rá 
nan malkontentu i ta di 
opinion ku ta debí na e 
direktor temporal aki ku 
Rhuggenaath ke drei bèk 
e desishon pa tuma Prens. 
Aparentemente promé 
minister no ke mira ni tende 
mas di e trahadónan.

Tambe  t rahadónan 
t a  s o s p e c h á  p r o m é 
minister no sa e bèrdat 
i konsekuentemente a 
keda mal influensiá den 
su desishon. Ta for di 
inisio di 2016, despues ku 
Frank Kibbelaar a baha 
no tin un direktor na DBB 
i ta sekretario general ta 
fungi komo direktor i e 
trahadónan ta sinti ku e lo 
tin su propio kandidato pa e 
puesto di DBB.

Ta bin aserka ku e propio 
sekretario general lo a 
forma parti di e komishon 
pa buska un direktor nobo 
i e negosiashonnan a pega 
riba pago di International 
School pa e yu di mas grandi 
di Prens. 

Na Merka e yu lo ta 
bayendo International 
School i mirando ku pronto e 
tin ku kaba skol sekundario 
a pidi pa paga skol pa e yu 
na Kòrsou. 

Algu masha normal den 
mundu diplomátiko i ku 

Sigui lesa pagina 44

WILLEMSTAD.- Lider 
sindikal Errol Cova a splika 
ayera ku den e último 
dianan a haña hopi sosten 
pa e akshon na Kòrsou ku a 
kuminsá siman pasá. Asina 
Cova a splika ayera durante 
rueda di prensa na sede di 
PWFC. ‘Nos a haña un karta 
di sosten di Asamblea di 
pueblonan di Karibe. Ku 
ta publiká e aktividatnan 
sindikal i di akshon ku 
tei den Karibe. Tambe di 
Gobal Oil, ku ta e sindikato 
internashonal di petroli.’   

Cova tambe ta gradisí 
USIBO pa e sosten for di 
Boneiru i for di Sint Maarten 
nan a haña sosten for di e 
federashon di trahadónan. 
‘Di parti nos a haña sosten 
for di Claire Elshot ku ta 
presidente di sindikato 
di maestronan na Sint 
Maarten. Nan ta tuma nos 
komo un ehèmpel, pasobra 
na Sint Maarten despues di 
orkan nan tambe tin hopi 
problema sindikal. Hopi 
hende ta pèrdè trabou i 
tambe aspekto di labor no ta 
ser bon atendé. I nan tambe 
tin idea pa sigui e ehèmpel 
di akshon.’

Cova a sigui bisa: ‘Nos 
ta tin kontakto ku mas 
hende di eksterior ku 
ta puntra presis kiko ta 
pasando. Nos ta duna nan 
e splikashon di kiko ta 
pasando. Pa asina nos konta 
ku apoyo internashonal si 
ta nesesario. Entre tantu 
aki na Kòrsou aparte di e 
sindikatonan ku a ya ta na 
mesa, nos a haña sosten 
hopi balioso di taksistanan 
i tambe e organisashon di 
Heavy Equipment.’

‘Akshon di 
sindikatonan 
a haña sosten 

for di pafó 
tambe’

di nos e ta 

WILLEMSTAD.- Durante 
di wikènt último sentral di 
polis a risibí informashon di 
un aksidente ku lo mester a 
tuma lugá riba Winston 
Churchillweg entre un outo i 
un motosaikel. Na yegada di 
un patruya mesora mester a 
pidi presensia di ambulans 
na e sitio pa duna shofùr 
di e motosaikel promé 
asistensia. 

Despues el  a keda 
transportá pa departamento 
di emergensia pa tratamentu 
médiko avansá.

Na e  s i t io  por  a 

WILLEMSTAD.- Sra. 
Ardieth Merien-Martha 
a entregá keho kontra 
minister Zita Jesus-Leito 
na ministerio públiko. Di 
otro banda minister a bisa 
di no ta bèk su palabranan 
pasobra ta bèrdat el a papia.

Sra. Merien-Martha ta 
bisa ku nan kana a yena. 
Nan ta haña ku minister a 
falsifiká i gaña riba nan ku 
dokumentonan ofisial pa 
asina perhudiká nan.

“Manera tur hende ya 
ta na altura nos famia ta 
disponé di un kas di Pueblo 
ya pa 44 aña. Un kas ku 
nos a yega na dje pa hür 
na un manera legal ankrá 
den un lei. Nos a mantené 
i ekspandé e kas ku 
outorisashon di Gobièrnu i 
FKP. Nunka ni Gobièrnu ni 
FKP no a hasi nada na e 
kas. For di aña 1990 te ku 
2017, na 13 okashon nos 
a hasi uso di nos derechi 
ankrá den lei pa hasi e 
petishon pa por kumpra 
e kas. Nunka nos a haña 
rèspòns. E último petishon 
ku a ser dirigí pa medio 
di un karta na Minister 

Ardieth Merien-Martha ta entregá 
keho kontra minister Jesus-Leito

Minister Zita Jesus-Leito: “Mi no ta bèk di mi palabranan”
Jesus-Leito porfin a wòrdu 
kontestá”, Sra. Merien-
Martha ta bisa. Minister a 
kontestá e famia pa medio 
di un Dekreto Ministerial i 
un karta ku ta forma parti 
integral di e Dekreto. E 
kontenido di e kontesta ku 
a rechasá petishon di famia 
Merien-Martha ta falsifiká 
i engañoso. Ta bin aserka 
ku  siendo ku e derechi di 
por kumpra e kas ta pará 
den un lei “Eilandsbesluit 
H o u d e n d e  A l g e m e n e 
Maatregelen” a disidí di saka 
e posibilidat di por kumpra e 
kas for di e lei ku ta eksistí 
ya pa 28 aña. Pa tur e 28 
añanan ku a transkurí nan 
tin derechinan atkirí pero 
Minister a disidí di trapa 
e lei. Minister a bai dje leu 
ei di buta den e dokumento 
ku maske nan tin rason e 
komo Minister tin e último 
palabra i a disidí di kita e 
derechi di kumpra e kas 
for di nos. Pa por defendé 
e maneho erátiko aki ku 
ta un violashon flagrante 
di e leinan a rekurí na 
pone  fa ls i f ikashon i 
engaño un tras di otro 

den e korespondensia. Tur 
esakinan sin konsultá ku 
Parlamento.

Pero e mesun kas ku a 
splika ku no ta bende ku 
nos te ku fecha awe ta na 
benta riba página 5 di AB 
1990 no. 26. Famia Merien 
a disidí humildemente di 

entregá primeramente, 
solamente un petishon 
p a  r e ko n s i d e r a s h o n 
atministrativo i reklamo i 
di no tuma e paso drástiko 
di entregá un keho pa 
falsifikashon (valsheid 
in geschrift) i engaño na 
Ministerio Públiko. 

Riba esaki EXTRA a 
papia ku minister Zita Jesus-
Leito i e ta splika ku tur loke 
el a papia den e konferensia 
di prensa anterior ta bèrdat 
i e no ta hala atras. Por lo 
demas el a bisa EXTRA ku 
e no ta atendé asuntunan 
individual di e forma aki.

Motosiklista a resultá 
heridá despues di aksidente

komprondé ku falta di 
dunamentu di preferensia 

a hunga un ròl den e 
aksidente aki.

Pop Up Expo 
na Snip Gallery

WILLEMSTAD.- Snip 
Gallery na Museo di Kòrsou 
tabata esenario pa apertura 
di un pop up Expo. Intenshon 
di e eksposishon aki ta pa 
promové i duna eksposishon 

na art is tanan ku ta 
nasiendo i pa aserká nan i 
invitá nan pa nan partisipá 
den Hisa Buta eksposishon 
próksimamente.  Museo di 
Kòrsou a tuma e inisiativa 

aki pa promoshoná i 
eksponé mas tantu artista i 
nan arte ku ta relativamente 
nobo den e esena artístiko.  
Pa e proyekto aki Museo di 
Kòrsou a aserká e artista 
nan Avantia Damberg i 
PITOPOLO i duna nan e 
tarea di buska mas artista 
pa partisipá na e proyekto 
aki. Artistanan mester 
ta ‘hands-on’, trahadó i 
independiente i ku no tin 
mester pa tene nan man i 
ku por yega i na manera di 
papia “Hisa Buta” nan obra 
di arte pa un eksposishon. 
Un artista ku ta hands-
on i no mester bo tene su 

Sigui lesa pagina 43

Riba petishon di minister-presidente Rhuggenaath

Sindikatonan a posponé 
akshon pa e siguiente 2x24 ora

Gobièrnu i sindikatonan lo deliberá tokante suèldu mínimo i situashon na UTS
W I L L E M S TA D . -  Pa 

awe i mañan lo no tin 
manifestashon òf otro 
akshon di sindikatonan 
uní. Asina lider sindikal 
Errol Cova a splika ayera 
durante rueda di prensa di 
sindikatonan uní.

Cova  a  sp l ika  ku 
durante e wikènt tabatin 
k o n t a k t o  d i r e k t o  i 
indirekto ku gobièrnu 
tokante e demandanan 
di sindikatonan. Manera 
ta konosí gobièrnu siman 
pasá a hala e desishon 
aden pa kompanianan di 
seguro por oumentá seguro 
di outo ku 13.5 porshento. 
Sindikatonan te ainda no a 
mira e desishon di gobièrnu 
riba papel, segun Cova. Pero 
esaki lo no ta un punto di 
deliberashon mas. Lo tin 
kombersashon tokante e 
dos otro tópikonan ku ta e 

aspekto di suèldu mínimo 
i henter e problemátika di 
UTS den so totalidat.

Cova: ‘Durante e wikènt 
gobièrnu a bin ku petishon 
si nos por haña un apertura 
pa evitá ku tin mas akshon. 
Gobièrnu no ke a habri 
siman ku mas akshon.’ 
Segun Cova den e último 
dianan a papia ku gobièrnu 
den diferente ‘setting’. ‘I 
ayera atardi nos a kombersá 
ku minister-presidente. El a 
bisa nos ku nan ta habrí pa 
deliberá for di djaluna ku 
nos riba e dos tópikonan ku 
a sobra.’

E l ider  s indikal  a 
deklará: ‘Nos ta dispuesto 
pa wak un kaminda si por 
tin márgen pa sali afó. 
Minister-presidente Eugene 
Rhuggenaath lo sòru pa 
reunionnan nesesario. Anto 
Rhuggenaath a pidi nos 

pa  pidi e sindikatonan pa 
duna un márgen di tempu.’ 
Asina Errol Cova a bisa. 
‘Nos a reuní  djadumingu 
atardi i nos a bisa ku nos 
ta dispuesto pa duna un 
márgen di 2x24 ora pa asina 
por yega na un eventual 
akuerdo riba e dos puntonan 
ku a sobra. Nos lo informá 
minister-presidente ku tin 
un márgen aseptá ku den e 
siguiente 2x24 ora nos por 
sali for di e puntonan ei. 
Nos lo reuní tokante e dos 
puntonan ei ku ministernan 
enkargá plùs minister-
presidente den tur dos kaso 
riba djaluna i si ta nesesario 
riba djamars tambe. Anto 
djamars 18’or di atardi 
nos lo reportá na sede di 
BTG na Marie Pampoen. 
Durante e rueda di prensa 
nos lo duna e resultado di e 
kombersashonnan ei.’

...Errol Cova, huntu ku lider di sindikato BTG Sr. Frensley 
Sille i presidente di sindikato PWFC Sr. Angelo Meyer...



Djaluna 11 Desèmber 201712

Hòmber bou di su awa ta bòltu 
ku vehíkulo i drenta mondi

Dokumentonan no tabata na òrdu

8 bròmer i 
skuter a bai Kurá

WILLEMSTAD.- Djasabra 
durante di oranan lat 
di anochi outoridatnan 
patruyando den área di 
Otrobanda a para un grupo 
di hóben ku tabata move 
riba nan bròmer i tambe 
skuter.

A para e hóben aki i a 
tende un kontròl dirigí i wak 
si dokumentonan ta na òrdu. 
Durante di e kontròlnan a 
konstatá ku 1 no tabatin 

ningun dokumento na òrdu 
miéntras ku e 7 otronan no 
tabatin number pagá.

Mesora a pidi presensia 
di dos kran ku a presentá 
pa asina transportá tur 
e bròmer i skuternan pa 
Kurá di polis kaminda nan 
lo keda te na momentu 
ku nan doñonan pone tur 
dokumento na òrdu pa asina 
nan por kore sin ningun 
problema riba kareteranan.

WILLEMSTAD.- 
Durante di wikènt último 
outoridatnan a keda dirigí pa 
e área di Tera Kòrá na altura 
di Cafe Baranka despues di 
a risibí informashon di un 

aksidente ku lo mester a 
tuma lugá.

Na yegada di polis na e 
sitio kompañá pa personal 
di Fundashon Kuido di 
Ambulans no por a yega 

na e vehíkulo i mester a 
pidi presensia di un loader 
i tambe Kuerpo di Bombero 
ku a bini ku un lus pa asina 
por yega na e vehíkulo i 
saka e víktima.

Na momentu ku a logra 
saka e víktima mesora por a 
tuma nota ku e hòmber aki 
tabata poko bou di su awa.

Dado momentu algu a 
bai robes i e hòmber a pèrdè 
kontròl riba su vehíkulo, 
bòltu ku esaki i resultá den 
mondi.

Ambulans a duna e 

hòmber promé asistensia 
d e s p u e s  e l  a  ke d a 
transportá ku urgensia pa 
departamento di emergensia 
di hospital pa tratamentu 
médiko avansá.

Despues ku Forensys a 
terminá ku registrashon di e 
aksidente a saka e vehíkulo 
ku yudansa di un kran.

GOG den gara di e muchanan
Personal pidiendo forsa djariba ku orashon

WILLEMSTAD.  -  E 
trahadónan a bin ABVO 
pasó nan no por mas. E 
situashon ta hopi serio na 
G.O.G. Trahadónan a bai 
dje leu ei ku awor nan ta 
buskando forsa djariba, 
esta hasi orashon pa nan 
por yega kas sin nada 
no pasa nan. Esakinan 
ta informashon verídiko 
ku EXTRA tin. E grado di 
violensia ku tin den G.O.G. 
di parti di e muchanan 
a yega un nivel nunka 
bisto. Simplemente G.O.G. 
awor aki ta den gara di 
muchanan.  

Kisas hopi por pensa ku 
e trahadónan di G.O.G. ta 
eksagerá, pero esei no ta e 
kaso. Despues di a tende tur 
e loke ku ta pasando den e 
instituto aki, nos a drenta 
den kontakto ku Sr. Gregory 
Wilson di ABVO, enkargá 
ku trahadónan di G.O.G. i 
el a duna di konosé ku en 
bèrdat e situashon ta hopi 
serio. 

Ta  parse  ku  n iun 
hende no ta komprondé e 
trahadónan su problema 
òf niun hende no por hasi 
nada pa e situashon ku 
G.O.G. ta aden. 

Siman pasá, mei mei di 
tur e wèlganan ku tabatin, e 
trahadónan a tene un asina 
yamá “walkout” i a bai 
sede di ABVO pa ekspresá 
nan inkietut pa ku nan 
seguridat na trabou.

E loke ku ta pasando 
ta inkreibel i tin un grado 
haltu di violensia den e 
instituto aki di parti di e 
muchanan kontra di nan 
lidernan i personal di 
seguridat.

Durante e último 3 
lunanan e situashon a sali 
totalmente for di man. E 
muchanan a bati lider i 
personal di seguridat. E 
muchanan ta kibrando tur 
kos ku tin den G.O.G.

E “paviljoen” tin 2 luna 
será i e personal tambe tim 
2 luna na kas dor di ARBO.

Un personal a splika 

EXTRA ku awor aki G.O.G. 
ta drai riba “uitzendkracht”. 

Seguridat i lider no tin 
outoridat mas. Muchanan 
ta menasá di kibra tur kos. 
Ta VKC tabata pa patruyá i 
na vários okashon polis a 
bai G.O.G. pa pone òrdu i 
na algun okashon  “tèknan” 
severo a kai.

Pero nada no ta kambia, 
pió e situashon ta bira, 
asina un di e empleadonan 
a duna di konosé na EXTRA.

Wilson di ABVO a splika 
ku e muchanan en bèrdat 
ta kibrando tur kos. Nan 
a kibra tur porta, laken, 
lus, kámara di seguridat 
den sekshon será. Ora 
ku maneho di G.O.G. a 
laga kita dos porta for 
di otro kaminda pa pone 
na lugánan ku ta mas 
nesesario, den ménos ku 
dos ora ku e portanan a 
keda remplasá, e muchanan 
a bolbe kibra e portanan.

E muchanan a hinka 
kos den un tayer di outo 
di G.O.G. hinkando e bida 
di tur ku ta den outo na 
peliger. 

Nan ta usa palabra hopi 
sushi i insolente kontra di 
e lidernan i no ta respetá 
niun hende.

Esaki ta motibu ku e 
tiki personal ku a ainda 
ta bai trabou, pa motibu 
ku mayoria ta malu na 

kas inkluso personal di 
seguridat, a disidí ku e 
úniko yudansa ku nan 
por tin pa protehá nan pa 
nada no pasa ku nan, ta 
forma grupo di orashon i 
pidi Dios pa protehá nan 
den G.O.G.  Orashonnan lo 
keda hasi mainta tempran, 
o sea mardugá probe ku 
e muchanan lanta for di 
soño. Ta parse ku no tin 
otro rekurso o alternativa 
pa e personal su seguridat.

Segun Errol Cova

‘Gobièrnu tambe ke sali for di 
problemanan i yega na pas laboral’
WILLEMSTAD.- 

‘Minister-presidente Eugene 
Rhuggenaath a garantisá 
nos ku gobièrnu ke sali for 
di problema. Pa asina yega 
na pas laboral.’ Asina lider 
sindikal Errol Cova a bisa 
ayera durante rueda di 
prensa di sindikatonan uní 
na sede di PWFC. Djasabra 
i djadumingu pasá Cova 
tabata den kontakto ku 
diferente minister i tambe 
minister-presidente Eugene 
Rhuggenaath. A yega na 
akuerdo ku sindikatonan 
lo no kanta akshon awe 
ni mañan, ku ta 2x24 ora. 
Gobièrnu i sindikatonan 

lo reuní tokante suèldu 
mínimo i situashon na 
UTS. Cova a splika ku ta 
su intenshon pa yega na 
un akuerdo ku gobièrnu. 
‘Nos ta dispuesto na yega 
na un akuerdo.’ Pues ku 
gran mayoria ayera durante 
reunion ku lidernan di tur 
sindikatonan uní a bai di 
akuerdo pa duna márgen di 
tempu. ‘Anto djamars atardi 
nos lo duna rueda di prensa 
na sede di BTG na Marie 
Pampoen pa splika pueblo 
tokante e desaroyonan.’ 

Cova: ‘Nos ta konsiderá 
e situashon hopi serio. Nos 
a bisa minister-presidente 

tambe. E ta spera ku nos lo 
yega na un akuerdo denter 
e dos dianan. Ku nos por 
presentá na final di e dos 
dianan e akuerdo i sali for 
di e problema aki.’

Cova e bisa ku ‘nos ta 
mira durante reunionnan 
kon ta bai i kiko por sali afó. 
I si tin un base pa yega na 
un salida pa e dos puntonan 
ku a sobra. E mensahe ta 
kla i simpel. Pero tin hopi 
kontenido.’

Cova a sigui bisa: ‘Di 
kurason nos ta spera 
ku gobièrnu lo presentá 
proposishonnan ku por ta 
base ku nos por sali for di 

e dos sobrá puntonan pa 
asina nos por presentá 
un akuerdo riba e tres 
puntonan ku nos a tuma 

akshon riba dje.’
Cova a bisa ku komishon 

di akshon di sindikatonan 
uní ta keda aktivo.

WILLEMSTAD.- 
D j a sab ra  du ran t e  d i 
oranan di atardi sentral di 
polis a risibí informashon 
di un aksidente basta serio 
ku lo mester a tuma lugá 
riba Jan Noorduynweg.

Mesora a manda un 
patruya polisial na e sitio.

Na nan yegada mesora 
mester a pidi presensia di 
tim di reskate di kuerpo 
di bombero Kòrsou pa 
presentá na e sitio huntu 
ku personal di Fundashon 
Kuido di Ambulans na 
e sit io pa por a saka 
e víktima kual tabata 
okupante  d i  un d i  e 
vehíkulonan i asina dun’é 
promé asistensia.

Despues di a duna e 
víktima promé asistensia 
el a keda transportá ku 
urgensia pa departamento 
di emergensia.

Tambe a duna e shofùr 
di un di e vehíkulonan 
promé as is tensia  i  a 
transportá e tambe pa 
t r a t a m e n t u  m é d i k o 
avansá.

E hòmber aki tabata 
keha di algun doló.

Kousa di e aksidente 
aki no tabata muchu kla 
debí ku e vehíkulonan a 
keda di un forma basta 
straño riba kaminda, pero 
si tabatin tres vehíkulo 
envolví den e aksidente.

Forensys a presentá na 
e sitio pa registrashon di 
e aksidente i despues a 
kita e vehíkulonan for di 
riba kaminda.

Aksidente serio a laga okupante pegá den vehíkulo

Sürnam ta duna pèrmit na InselAir pa 
kuminsá bula i ta kit’é algun ratu despues

WILLEMSTAD.- InselAir 
den fin di siman pasá a 
anunsiá ku nan ta kuminsá 
bula dia 18 awor pa 
Sürnam. Esaki nan ta hasi 
despues di a kumpli ku 
tur e eksigensianan ku e 
departamento di aviashon 
na Sürnam a pone.

EXTRA tin entendí ku 
a atendé asuntu di pago 
atrasá ku tabatin i ora 
tabata asina leu ku tur e 
eksigensianan, InselAir a 

haña pèrmit pa por bula, 
kuminsando djaluna awor.

Pero remarkabel ta ku 
djis un ratu despues InselAir 
ta komprondé ku nan pèrmit 
ta halá aden bèk i ku tur kos 
no ta kla.

Mientrastantu ya e 
kompania a asta kuminsá 
bende pasashi pa Sürnam.

Parse ku e departamento 
di aviashon di Kòrsou a 
keda poné na altura i nan 
ta buskando kontakto ku e 
departamento di aviashon di 

Sürnam pa por sa e motibu. 
Esaki EXTRA a komprondé 
di minister enkargá ku 
aviashon Sra Zita Jesus-
Leito.

El a bisa EXTRA ku 
InselAir no a haña riba 
papel ku ta hala aden e 
pèrmit ku nan  a kaba di 
haña di Sürnam. I p’esei pa 
minister  Zita Jesus-Leito 
mester investigá ta kiko a 
pasa, kiko a bai robes.

El a bisa EXTRA ku 
awe djaluna tempran 

departamento di aviashon di 
Kòrsou lo tuma kontakto ku 
departamento di aviashon 
di Sürnam pa atendé e 
situashon aki. Ta un asuntu 
na nivel di departamento 
pero si e kos bira serio 
minister  a bisa EXTRA e lo 
bai aden. Pero e ke sa promé 
ta kiko a bai robes, ta dikon 
a hala e pèrmit aden promé 
e mes komo minister aktua.

Siman pasá De Ware 
Tijd a informá ku InselAir 
a resolvé su problemanan 

tékniko pa por kuminsá 
ku buelo komersial. Dia 7 
di desèmber nan a haña e 
pèrmit ofisial di CASAS.

A base di esaki nan a 
anunsiá ku nan por bende 
pasashi sin restrikshon.

Sinembargo e situashon 
awor a bira konfuso i 
por hinka e kompania di 
aviashon ku ta lantando bek 
despues di basta problema, 
den pèrtá. Awe lo por tin 
klaridat riba e situashon.

WILLEMSTAD.- Vários 
ta e personanan ku a 
akudí na korte di hustisia, 
pa kasonan di infrakshon 
di tráfiko.

E  kasonan aki ta keda 
tratá tur promé djárason 
di luna.

T a  t r a t a  d i 
outomobilistanan 
ku a haña but serka 
outoridatnan pa un motibu 
òf otro, pero no a keda 
kontentu ku esaki i p’esei 
ta akudí serka hues pa 
trese nan inkietut dilanti.

Un di e shofùrnan ku 
a presentá tabata di fam 
Wijma.

E ta keda akusá di 
tabata papia na telefòn, 
na momento ku e tabata 
manehá su vehíkulo.

Segun e shofùr  e loke 
e agentenan a relatá den e 
verbal, no ta kuadra.

El a bisa ku e tabata na 
altura di botika Sòrsaka i 
tabata den un diskushon 
fuerte ku su amigu den 
outo.

Nèt na e momento ei, un 
patruya tabata saliendo 
for di e hanchi i direpente 
a para  nan i a dun’é but 
pa papia na telefòn.

S e g u n  e  s h o f ù r 
akusado,  ku ta imposibel 
e distansia ku e agentenan 
tabata, ku nan por a mir’é 
ta papia na telefòn.

Ademas di esei el a 
duna di konosé ku niun 
ora e no tabata na telefòn. 

El a splika hues ku el a 
haña un but inhustamente.

Fiskal a bisa ku e no por 
proba  i ta duna e akusado 
benefisio di duda.

Hues a bai di akuerdo 
ku fiskal den su desishon.

El a bin korte i insistí ku polisnan a kibuká

Hues a duna shofùr ku a haña but pa 
�����������	�
�������� �����������

Sendementu di lus 
i rekonosementu 
na baluartenan

WILLEMSTAD. - Hopi 
kos ta pasando den G.O.G. 
i mester indiká ku e 
muchanan a tuma over. 
No tin hende pa traha, no 
tin personal di seguridat, 
mayoria hende a mèldu na 
ARBO i e direktor no por 
hasi nada, no pasobra e 
ta inkapas, pero e ta tende 
semper no tin plaka. No ta di 

e gobièrnu aktual so, pero di 
tur e gobièrnunan di turno.

Awor e situashon a sali 
totalmente for di man.

Resientemente a yama 
VKC, pa motibu ku tabatin 
asina tantu bochincha i 
violensia den G.O.G. ku 
mester a pidi yudansa di 
VKC. 

Gregory Wilson di ABVO 

a bisa ku tur rèspèt pa e 
kuerpo di seguridat, pero 
simplemente nan no ta 
kapasitá pa traha den un 
instituto manera G.O.G.

Personal di seguridat pa 
un instituto manera G.O.G. 
mester di mas preparashon 
manera ,  preparashon 
pedagógiko, anto mester 
prepará un kuerpo ku ta 

fet den e organisashon 
di G.O.G.Seguridat no ta 
asuntu di bati i kibra hende. 
Pero mester sa kon ta atendé 
ku e muchanan i situashon.

Por ehèmpel algun dia 
pasá un personal a bai polis 
pa entregá keho, e polis a 
puntra e persona kiko e ke 
pa nan hasi, mirando e echo 
ku ya e muchanan ta sera 

den e instituto kaba.
Wilson no ta pensando 

riba un kuerpo pa bati e 
muchanan, pero un kuerpo 
spesial di train pa traha den 
G.O.G.Pues mester drecha 
G.O.G. físikamente, mester 
drecha e sirkunstansianan 
i prepará un bon kuerpo di 
seguridat i tambe seguridat 
di e edifisio.

G.O.G. mester di un kuerpo di seguridat 
ku ta spesial pa e instituto  

WILLEMSTAD.-  Den 
bario di Montaña tabatin 
sendementu di  lus i 
tambe rekonosementu di 
baluartenan. Nantje’s Crew 
ku Fabien Martina a sòru 
pa e aktividat spesial aki 
ku a bin ta tuma lugá ya pa 
14 aña. Tur kos a kuminsá 
manera Fabien a splika, ku 
un pesebre chikí trahá riba 

un mesa di skol pa por a 
tapa un bentana kibrá. I awe 
el a krese i bira gigantesko. 
Tambe a duna homenahe 
na 14 baluarte entre nan 
hóbennan i tur ku a pone 
nan tempu disponibel 
durante di añanan pa a 
yuda. Riba e fotonan por 
mira parti di e evento na 
Montaña Kaya Kane 183.

Hulanda

ULANDA.- Tráfiko a wòrdu interumpí ku vários estorbo 
dor di e kondishon di wer di wenter. Spesialmente den 
Randstad, tráfiko di trein a wòrdu deregulá i  e situashon 
riba kaya ta peligroso dor di sneu i dor ku kaminda ta 
slep. Djaluna lo tin mas sneu i estorbo.
Djadumingu tabatin 150 aksidente di outo.
Apesar ku e sneu no tabata un problema riba riel na 
komienso, durante oranan di mèrdia esaki a bira e kaso. 
Mayoria trein no tabata kore spesialmente den wèst, ost 
i meimei di e pais.
Rijkswaterstaat a usa dies mion kilo di salu riba kaminda 
entre djasabra anochi pa djadumingu atardi.

Estorbo den tráfiko 
debí na sneu

ULANDA.- Munisipionan mester por drenta den akshon 
kontra doñonan di kas ku no ta tene nan mes na regla. 
Landelijke Studentenvakbond (LSVb) a traha un plan 
pa esaki. Segun e sindikato intimidashon di parti di 
doñonan di kas ta un problema struktural.
LSVb kier pa munisipionan haña e oportunidat pa 
intervení. Ku tepsnan ku esaki ta haña por intervení ku 
doñonan di kas ku ta eksihí hür demasiado haltu pa un 
kas. Si esaki ta e kaso, e munisipio mester por eksihí e 
doño pa paga but.

Sindikato di studiante kier pa munisipionan 
intervení ku hürmentu di kas

ULANDA.- Vários a kongregá djasabra den un marcha 
kontra aborto i eutanasia na Den Haag. Partisipantenan 
a kalkulá un kantidat di 10.000 partisipante na e marcha 
aki. 
Ku e Mars voor het Leven, manera e organisashon ta 
yam’é, e partisipantenan ta protestá entre otro kontra 
NIP-tèst, kual por detektá iregularidatnan den e feto i e 
pil di aborto. Esaki ta pone ku hende muhé por terminá 
su embaraso na vários okashon. 
Ademas di aborto, demostrantenan ta protestá kontra 
eutanasia, por ehèmpel pa personanan ku ta di opinion 
ku nan bida a terminá.

Protesta kontra 
aborto na Den Haag

Kumbre pa 
Agrikultor, Produktor, 
Kriadónan di Bestia
WILLEMSTAD.- Minister 

di Salú, Medio Ambiente 
i Naturalesa Sra. Suzy 
Camelia-Römer ta invitá 
tur agrikultor, produktor, 
kriadónan di bestia i futuro 
aspirantenan na un kumbre 
djamars 12 di desèmber 
próksimo na House of 
Change.

Despues di un kumbre 
eksitoso ku piskadónan 
i stakeholdersnan den e 
sektor di peska dia 3 di 

novèmber último, awor 
ta toka turno na e sektor 
di Agrikultura i Krioyo di 
Bestia pa Minister presentá 
su vishon riba desaroyo 
duradero di e sektor.

Naturalmente durante e 
kumbre lo tin oportunidat 
pa tur presente, vosiferá 
nan opinion o idea pa asina 
konhuntamente ku minister 
kaba di definí e maneho pa 
e área aki.

E kumbre ta start 2’or 

en punto i lo terminá  6’or 
na House of Change, 2do 
piso na Colon. Por konfirmá 
presensia via e e-mail, 
peska.gmn@gmail.com òf por 
yama na 463-0231 den ora 
di ofisina.

Sra. Minister Camelia-
Römer ta warda un i tur ku 
un bon beis i ánimo pa elevá 
e sektor di Agrikultura i Krio 
di Peska. Bin duna bo aporte 
pa nos krea un Kòrsou 
duradero.

Stanley Ignacio

“Laga nos uni pa fortifiká 
e importashon di bestia”
WILLEMSTAD.- Minister 

enkargá ku salubridat a 
invitá kriadónan di bestia 
pa un kumbre e siman aki 
dia 12 di desèmber. Stanley 
Ignacio ku ta sinta tras 
di e proyekto aki pa por 
kuminsá importá bestia 
for di eksterior ta pidi 
kriadónan di bestia pa nan 
uni, i fortifiká e intenshon 
di minister. E ta pidi tur 
pa tei mañan djamars na e 
kumbre.

No ta importá ku e 
kriadó di bestia ta pertenesé 
na un kooperativa òf 
organisashon, ta tur ta bon 
biní. Esaki ta konta pa tur 
e kriadónan hamaikino, 
domin ikano ,  ch ines , 
haitiano i tambe yunan di 
Kòrsou.

Durante di e kumbre 
minister lo splika e vishon 
riba desaroyo duradero di 
agrikultura i krio di bestia.

Lo trata temanan di 

diálogo i reglanan i lo 
sigui ku diálogo pa mas 
produkshon tantu pa 
kunukero komo produktor.

Lo papia tambe riba mihó 
servisio.

Ta un kumbre hopi 
interesante i segun Stanley 
Ignacio ta ku union so 
por logra fortifiká i logra 
ehekutá e plannan ku tin 
riba mesa.

E kumbre ta tuma lugá 
na Colon.

WILLEMSTAD. -  Na 
yanüari 2018 Radulphus 
College, skol katóliko 
sekundario Havo/Vwo, ta 
kumpli 70 aña. 

Radulphus Col lege, 
durante tur e añanan akí, 
a brinda i ta sigui brinda, 
enseñansa i formashon di 
nivel. Un skol ku a produsí 
hòmber i muhénan grandi i 
kapas i ku orguyo ta bisa “Ta 
Radulphus mi a bai.”

P’esei un selebrashon 
ta na su lugá.  Riba 15 
di desèmber próksimo, 
Radulphus College ta di 
fiesta. Eks alumnonan, èks 
personal, èks dosentenan, 
personal i dosentenan, tur 
ku a forma parti i ta parti di 
Radulphus College, ta mas 
ku Bon Biní. 

Músika ta na enkargo di:
Norman Moron,  Dj 

Boogieman, Happy Peanuts 
djabièrnè, 15 di desèmber, di 
18.00 pa 00.00’or di anochi.  

Den e diferente lokalnan 
tin portrètnan di klasnan 
di ántes, di gruponan ku 
a representá Radulphus 
College durante un ke otro 
enkuentro deportivo i tambe 
di e diferente Festivalnan 
di Tumba ku tabatin.  Bin 
topa amigunan, dosentenan 
di ántes i rekordá bo dushi 
tempu na Radulphus College.  
Karchinan ya ta na benta na 
balor di fl. 50 na Mensing’s 
Caminada, Supermarket 
Van Den Tweel Zeelandia 
i na atministrashon di 
Radulphus College.

E sèn rekoudá ta pa 

gustunan di selebrashon, 
pero tambe pa gastunan 
ku skol mes tin. Esnan ku 
ta deseá di sostené skol 
finansieramente por hasi 
donashon riba number di 
kuenta MCB 130423605

Por bishitá e wèpsait 
www.radulphuscollege.
org òf página riba facebook                
“R a d u l p h u s  C o l l e g e 
Curaçao”. 

Bini un, bini tur, djabièrnè 
15 di desèmber benidero 
di 18.00 pa 00.00’or bin 
pasa un ratu ameno ku 
nos! Tin oportunidat pa 
stashoná outo riba e lugá 
di parker di BMX  i Vigdis 
Jonckheer Mensing College 
riba Chuchubiweg. Lo tin 
vigilansia pa bo outo i 
transporte ku bùs.

Radulphus College, 70 aña 
ofresiendo enseñansa di kalidat

Christiaan Felicia ‘Mister Turismo 2017’

 ...Segundo finalista ‘Mister Teen’, Eduard 
Bermudez... 

 ...Promé finalista, ‘Mister Teen’, Jo-Endrick 
Lourens...

...Ganadó ‘Mister Teen’, Shurvan 
Catalina...

 ...Engelbert Kramers, Terser 
finalista ‘Mister Turismo’...

...Angelo Valdes, Segundo finalista ‘Mister 
Turismo’... 

...Sandro Melfor, Promé finalista ‘Mister 
Turismo’...

...Christiaan Felicia, ‘Mister Turismo 
Curaçao 2017’...

WILLEMSTAD.- Djasabra 
anochi den Teatro Luna 
Blou na Zona Kultural a 
tuma lugá e elekshon di 
Mr. Teen Turismo i Mr. 
Turismo. 

Un bon públ iko  a 
presensiá e  e lekshon 
kaminda hóbennan a 
demostrá nan talento 
i  tambe presentashon 
relashoná ku Turismo. 

Mister Teen
Den e kategoria di Mister 

Teen e ganadó apsoluto a 
resultá Shurvan Catalina. 
Komo promé finalista a 
keda Jo-endrick Lourens i 

segundo finalista: Eduard 
Bermudez ku a keda 
eligí tambe komo ‘Mister 
Fotogéniko’.

Mister Turismo
Den e kategoria di 

‘Mister Turismo’ e ganadó 
a resultá Christiaan Felicia 
ku a gana premio tambe pa 
su ‘Trahe Marinero’. Sandro 
Melfor a resultá e promé 
finalista, Angelo Valdes e 
di dos finalista i Engelbert 
Kramers e di tres finalista.

Riba fotonan ku ta 
kompaña e artíkulo nos por 
tuma nota di momentu di 
premiashon.

Fundashon Moriah a presentá 
‘Moriah final Concert 2017’

WILLEMSTAD.- Djasabra 
anochi Fundashon Moriah, 
un fundashon ku pa 4 aña 
ta formando hóbennan i 

hende grandi musikalmente 
a organisá un konsierto 
final kaminda e grupo di 
alumnonan a duna un 

presentashon. E konsierto 
tabata den ambiente di Pasku. 
Riba foto algun momentu 
durante dje presentashon. 

‘Los Originales’ a limpia rotònde Santa Rosa

WILLEMSTAD.- Djadumingu mainta miembronan di e agrupashon di aguinaldo 
‘Los Originales’ a uni pa limpia e rotònde di Santa Rosa.  No ta promé biaha ku 
e agrupashon ta hasi un trabou sosial i kada biaha ta di apresiá ku nan ta pone 
tempu pa duna un man pa hasi algu pa nos komunidat. Un palabra di gratitut na 
miembronan di ‘Los Originales’ ku a pèrkurá pa rotònde di Santa Rosa ta ‘limpi limpi’.

‘Vipé di Shon Mol’
WILLEMSTAD.-  Ayera 

nochi na Zona Kultural a 
tuma lugá e presentashon di 
‘Vipé di Shon Mol’. Doña Elia 
Isenia ta selebrando su 40 

aña riba tarima di Kòrsou i pa 
esaki Fundashon Elia Isenia 
a organisá e presentashon 
di Doña Elia Isenia.  
Presentenan por a disfrutá i 

alabes siña for di e tremendo 
presentashon ku Elia Isenia 
a hasi ayera nochi. Riba foto 
algun imágen durante dje 
anochi. 

Historia di dos imigrante ku ta krusa laman pisa tera di Kòrsou

Kanal Elouisa ta presentá ‘Imigrante’
WILLEMSTAD.-  Tur 

hende ku a nase aki na 
Kòrsou, tambe ta originá di 
un òf otro imigrante.

Si kada siudadano riba e 
pais aki  tira un bista den 
nan pasado nan lo haña 
di komprondé di unda nan 
desendientenan ta.

P’esei, esun ku pisa un 
tera deskonosí, tin ku wòrdu 
brasá pe komunidat p’asina 
duna nan rumannan un 
mihó bida.

Un ehèmpe l ,  hop i 
siudadano ta hui for di nan 
pais di orígen drenta Europa 
pa haña mihó bida.

siudadanonan di  e 
paisnan den Europa ta 
protestá pa tene nan afó, 
lubidando ku nan pais ta 
riku awe debí ku paisnan 
den Europa a hòrta tur rikesa 
di esunnan ku ta bin pidi 
yudansa pa un mihó bida,  
E siudadanonan legítimo 

di e pais ta lubidá ku nan 
desendientenan ta di aya 
mes. E paisnan den Afrika i 
Oriente, Europeonan a hòrta 
tur nan rikesa den pasado, 
nan oro i nan petroli. 
P’asina enrikesé nan mes. 
Un obra dramátiko titulá: 
Imigrante, ta basá riba un 
historia di dos imigrante ku 
ta krusa laman pisa tera di 
Kòrsou. Nan ta traha duru 
pa sobrebibí, kasa i haña 
yu, pero unu ta topa un kasa 
eksigente, Un mandona.

Pa bienestar di su dos 
yunan i agradesido na e tera 
Kòrsou e ta guli tur insulto 
den su direkshon

Esaki ta otro produkshon 
produsí pa AT&TPS ( 
Ant i l l ean  Theate r  & 
Television Program Supply) 
presentá pa Kanal Elouisa ( 
TDS)

Aboná awor riba Kanal 
Elouisa asina entretené bo 

mes ku un historia modifiká, 
tradusí i adaptá  pa Anthony 
Jamanika i dirigí pa su mes 
persona. 

Interpretá pa un elenko 
artístiko fabuloso, manera 
Kalvin van Kimmenaede, 
Joyceline Candelaria, Curley 

Molina, Rainy Rosaria, 
Mary-leen Candelaria, 
Shenyo Bokshoven, Krissy 
Molina, Lilimar Valencia, 
Millisent Granviel, Senaida 
Kook i Myretha Martina.

Kanal Elouisa ta semper 
na bo òrdu.

Partisipantenan pa 
Karnaval 2018 na Bándabou 

a skohe nan number
WILLEMSTAD.-  

Komishon di Elekshon 
di Reina 2018 a ranka 
sali ku e aktividatnan 
pa e partisipantenan pa 
embahadornan di Karnaval 
di Bándabou.

D j a s a b r a  ú l t i m o , 
9  desèmber   2017 , 
e  pa r t i s ipantenan  a 
haña un workshop di 
‘Public Speaking’ serka 
Amarcelli Scoop. Riba e 
dia aki partisipantenan na 
Elekshon Reina, Prens i 
Pancho tabatin  oportunidat 
d i  ranka number  d i 
aparishon den un forma 

kulinario kreativo. 
Tin nuebe partisipante 

pa Reina di Karnaval 
Banda Abou  i e órden 
di partisipashon ta lo 
siguiente: Kandidata nr 1: 
Varely Seales; Kandidata 
nr 2: Angeligue Girigori; 
Kandidata nr 3: Daixvienne 
Nicolas; Kandidata nr 
4: Faytierre Candelaria; 
Kandidata nr 5: Quedinee 
Zimmerman; Kandidata 
nr 6: Xiantha Isidora; 
Kandidata nr 7: Ghiany 
Vrutaal; Kandidata nr 8 
Loenairies Hose i Kandidata 
nr 9: Nayeli Olbino. 

Pa duo prens i pancho tin 
tres duo: Duo nr 1 : Samir 
Jansen i Rudley Sambo; Duo 
nr 2 : Edmar Jansen i Jacqier 
Tweeboom i Dou nr 3 : 
Germaine Alberto i Jennevic 
Petronia.

Dia  16 di desèmber 
2017 e partisipantenan 
lo partisipá nan di dos 
workshop ku lo ta “Social 
Media”.  

FKBB lo respetá e dianan 
di Fiesta  di Nansementu 
di Kristu Hesus i lo sigui 
ku e ensayonan  pa e 
partisipantenan den luna 

di yanüari 2018, kual e 
partisipantenan lo haña 
workshop riba 

“kombersashon”, 
workshop kon ta traha 
headpiece,  bodypiece, 
dòrna sapatu,  “stage 
pe r fo rmance” ,  e t ikè t 
d i  mesa ,  v es tua r i o , 
makiahe, diseño di trahe 
karnavalesko, merkadeo 
pa Karnaval  i peñamentu 
di kabei. FKBB kier a yama 
danki na tur spònser ku a 
yuda, ta yuda i lo sigui yuda 
FKBB engrandesé Karnaval 
di Banda Abou.

Un bon siman pa tur 
nos lektornan...

Kon a bai ke wikènt? 
...

Basta aktividat duran-
te di fin di siman...

Un dje eventonan ku 
a reuní fanátikonan di 
Gio Fuertisimo a resultá 
un éksito...

Músikonan kontentu 
pa zona nan éksitonan i 
e públiko eufóriko ora ku 
e banda dal zona i nan 
ta haña chèns pa kanta i 
baila ...

‘Gio Extravaganza’ 
mester bira un pakete di 
fiesta anual kaminda ta 
bolbe uni e banda i laga 
e fanátikonan topa otro 
pa gosa di nan tempu...

Kon a bai na Japan ku 
Doble, Oreo i ERA...

‘Life Entertainment 
Center’  a habri su porta 
ku un tremendo fiesta, 
pero tin kos pa drecha...

Segun mi a mal kalku-
lá e trabounan pa e sen-
tro por ta kla kompleta-
mente i esaki a pone ku a 
dal bai pero tin basta kos 
pa drecha...

E problema prinsipal 
di kualke organisadó òf 
doño di un sitio ta e pro-
mé impreshon ku e púb-
liko ta haña di bo lugá òf 
fiesta...

E públiko a reklamá 
kalor entre otro...

Esei te promé kos ku 
mester drecha pa e sitio 
por sigui funshoná di 
manera optimal...

Den pasado nos a 
yega di kritiká WTC i 
awor a toka turno na ‘Life 
Entertainment Center’...

By the way, algu sigur 
di aploudí ta e eskoho di 
nòmber pa e dos salanan 
di evento ku e edifisio 
tin...

Tantu Ced Ride 
komo Pedro ‘Hermanito’ 
Narvaez a keda masha 
kontentu ku a skohe nan 
nòmber pa e salanan di 

Fanátikonan ‘Fuertisimo’ a rebibá tres dia tras di otro

‘Gio Extravaganza’ dushi 
rekuerdo pa e fanátikonan

WILLEMSTAD.- Fo’i dia a anunsiá 
e evento ‘Gio Extravanganza’ bo por a 
sinti ku fanátikonan di Gio Fuertisimo 
a manera haña bida.  Durante tres dia 
tras di otro e fanátikonan por a rebibá 
e temporada dushi di indiskutiblemente 

un dje bandanan di mas popular den 
historia di farándula di Kòrsou. Durante 
tres anochi, kompañando e kantantenan 
ku a militá den e banda i tambe 
kantantenan invitá, bo por a disfrutá 
di presentashon dje músikonan di Gio 

dunando un presentashon sublime. Esta 
bon ! Tira un bista riba e potrètnan wak 
si bo no ta mira bo mes. Potrètnan pa 
kortesia di www.kitatin.com. Pa mas 
potrèt bo por bishita e wèpsait di www.
kitatin.com. 

fiesta...

Ma tuma nota di e 
presentashon di Eddy 
Herrera na Boneiru i ku 
e kantante lokal Simadis 
Markwell a presentá 
kuné...

Hopi great pa e opor-
tunidat ku Eddy Herrera 
ta duna na kantantenan 
lokal...

Algun aña atras tabata 
Jennifer Virginia kende a 
graba i presentá ku Eddy 
Herrera aki na Kòrsou...

E kómiko ‘Ma Yeta’ a 
bolbe graba un tambú...

Aña pasá pa promé 
biaha ‘Ma Yeta’ a graba 
un tambú i pe aña aki e 
ta interpretá e komposis-
hon ‘Mi tei lelenan’...

E ta zona bon i ta algu 
pa e públiko ku gusta 
tambúnan ku ta toka te-
manan aktual...

Bon ko’i zoya sintu-
ra!...

Doña Elia Isenia ayera 
nochi a presentá ‘Vipé 
di Shon Mol’ den Zona 
Kultural, ántes Teatro 
Luna Blou...

E públiko tabata bon, 
pero nos ta kere ku mihó 
promoshon Doña Elia 
sigur lo a logra di atraé 
un públiko mas grandi...

Aktividatnan riba 
djadumingu anochi 
meresé promoshon èks-
tra pa por logra pa atraé 
públiko...

Awe ta fecha pa 
‘Kuenta i Tambú’ su rue-
da di prensa...

Den wikènt binide-
ro nan lo tin un pre-
sentashon na Villa 
Maria...

Ta kos di bai wak, nos 
muzik di kueru kombiná 
ku músika elektróniko 
riba nivel internasho-
nal, presentá pa nos 
músikonan lokal...

Bon nos tei move! 
Bon siman, Kòrsou mes-
ter di bo, ban traha pa 
progreso di nos Pais... 

Kevin Kelly por firma 
awe ku ekipo italiano

...Kevin Kelly (r)...

ITALIA.- Segun infor-
mashon e picher yu di 
Kòrsou Kevin Kelly, por 
firma awe ku e ekipo 
italiano A.S.D. Rumini 
Pirates. 

Resientemente e eki-
po di Pirates aki a kaba 
di firma un otro yu di 
Kòrsou kende ta Phildrick 
Llewellyn.

 Normalmente ekip-
onan italiano ta kustumá 
di firma peloteronan di 
Sur i Sentro Amérika. 
Pero pa motibu di reglan-
an nobo, nan no por hasi 
esaki mas. Esei ta pone 
ku nan ta buskando hun-

gadónan ku ta hunga den 
Oropa mes.

Kelly tabata ku e 
ekipo ulandes Curaçao 
Neptunes i tabata uzá es-
pesialmente den relevo, 
pero e aña aki a keda uzá 
komo habridó.

 Di 2014 pa 2016 den 
relevo e tabatin un marka 
total di 9-3 i un ERA di 
1.67 miéntras e tempo-
rada ku a pasa aki komo 
habridó e tabata di 5-3 
ku un ERA di 3.68. 

Lo bira interesante 
kon e ekipo di Pirates lo 
bai uza e yu di Kòrsou.

Bulado kampion di 
Siegfried Francisco 

Invitational

...Respektivo coach di ekiponan ku a kai den premio na 
momento di tuma e trofeo pa ekipo...

...Ganadónan di High Point Trophy na final di Siegfried Fransisco Invitational...

WILLEMSTAD.- Durante 
di fin di siman a tuma 
lugá e di 8 edishon di e 
kompetensia di natashon 
S i e g f r i e d  F r a n s i s c o 
Invitational, ku e ekipo 
Bulado Swim Club komo e 
ganadó máksimo.

Despues di dos aña 
e ekipo dirigí pa Ray 
Treurniet ta posishoná su 
mes bek na promé lugá. 

Ultimo añanan nan a 
pèrdè e posishon debí na 
vários bon atleta di nan ku 
a bai studia den eksterior. 
Mesora Bulado a reagrupá 
i traha riba atletanan 
nobo.

 Despues di dos aña 
headcoach Antonio Nuñez 
i su coaching staff ta logra 
pone e team  bèk na promé 
puesto.

Typhoon Swim Club 
dirigí pa Stomp i head 
coach Nazario Martijn ta 
bataya fuerte i ta finalisá 
na di dos lugá miéntras 
ku Sithoc bou direkshon 
di sra. Mc Kenzie i head 
coach Reginaldo Brizuela 
ta logra e di tres puesto 
den e kampionato.

Orca Swim Club a sali na 
di kuater lugá ku Vernon 
Torre kome dirigente i nan 
head coach Richard Leito 
kende ta pushando duru 

ku e ekipo nobo Orca. 
E  b a t a y a  t a b a t a 

bastante fuerte durante 
di wikènt i tabatin vários 
landadó ku a sobresalí 
den diferente kategoria 
di edat. Pa Bulado tabata 
Shaquata ly  Bomberg , 
Rijhona Pedro i Saedy 
Martina ku a optené e 

Sigui lesa pagina 23

Amigunan di deporte, 
bon dia.

Meday’i Oro

Manera semper, hopi 
interes pa konkurso di 
body building. Shurandy 
Doran a resultá overal 
w i n n e r  d e n  M e n’ s 
Physique. E loke sigur 
ta hala atenshon, ta ku 
e atleta aki a baha no 
ménos ku 27 kilo den un 
periodo di 2.5 aña.

Meday’i Oro

Ku esei sin duda 
Shurandy  Doran  a 
demos t rá  ku  t a  e 
boluntat mester tin, e 
deseo i huntu ku esei 
mester ta dispuesto pa 
hasi hopi sakrifisio. Si 
mira su potrèt di mas ku 
dos aña pasá i kompará 
ku awor, lo bo no kere ku 
ta e mesun persona.

Meday’i Oro

Den futbòl  lokal , 
bastante gol djasabra 
ora  ku  tantu  Jong 
Holland komo Vesta 
a  gana ku skor  di 
4-1. Resultado ku ta 
konfirmá ku netamente 
e dos ekiponan aki ta 
e  revelashonnan di 
kampionato aktual.

Meday’i Oro

E eterno trikolornan 
di Jong Holland na promé 
puesto ku 13 punto, 
persiguí pa Vesta di Sta. 
Maria ku 12. Anto ounke 
ku Jong Colombia a sufri 
derota grandi kontra di 
Jong Holland, echo ta ku 
nan a skor nan promé 
gol den sinku enkuentro. 
Sigur no algu pa hasi 
nan orguyoso!

Meday’i Oro
S i g u r  m e s t e r 

desaprobá por kompleto 
e  kompor tashon d i 
algun fanátiko djasabra 
anochi. Tabata nesesario 
pa a hasi un yamada pa 
presensia di polis pa 
saka un fanátiko di Jong 
Colombia for di stadion. 
Kos nan sin tin mester, 
komportashon ku mester 

Sigui lesa pagina24

premio máksimo di nan 
kategoria di edat.

Serka Typhoon esnan 
ku a sobresalí  tabata 
K a ise r  S tomp,  Jayen 
Viscaino, Philip Stabler, 
Mekhayl Engel i Rainier 
Raphaela.

Pa Orca, Wei Yung Lee a 
bai ku e High Point Trophy 
i Sheintely Felies. Serka 
Sithoc e rumannan Julia i 
Samantha Verhooren a bai 
ku e High Point Trophy. 2.

Kontinuashon di pagina 22
Bulado kampion di

rudsel@extra.cw

Fanátiko di Jong 
Colombia saká for di 

stadion
WILLEMSTAD.- Djasabra anochi tabatin 

un insidente den stadion dr. Antoine 
Maduro te ku a yega asina leu ku mester 
a yama polis pa saka un fanátiko for di 
stadion. T’asina ku dado momento den e di 
dos mitar di e wega entre Jong Colombia i 
Jong Holland, un fanátiko mester a hasi su 
mes kulpabel na manda bòter di wiski den 
tereno di wega. 

Aparentemente no masha di akuerdo 
ku e asistente di wega Wilson riba algun 
hugada, dado momentu e fanátiko aki a bira 
asina hostiná ku el a manda un bòter di 
wiski mitar, manera nan ta bisa den boka di 
pueblo, den direkshon di e asistente Wilson. 
Pa suerte di e hóben Wilson e bòter di wiski 
no a alkans’é. 

E anunsiadó di e wega a pidi e públiko pa 

por fabor komportá i no hasi lokual a sosedé 
ei, sino e árbitro lo por tuma desishon pa 
para e wega. Sinembargo, en bes di hasi 
esei e fanátikonan a disidí di manda un 
otro bòter, e biaha ali unu mas chikí den 
direkshon di e kiper di Jong Holland ku 
tabata den e gol mas serka di nan, anto 
kantando ‘happy birthday’.  Akinan e kuerpo 
di seguridat bou mando di e direktiva di  
FFK a disidí na yama polis p’asina bin pone 
òrdu den stadion i a yega asina leu ku a 
saká e fanátiko, un hende hòmber, huntu 
ku un señora ku tambe tabata basta furioso. 

 E kos aki ta lamentabel pa motibu ku e 
ekipo di Jong Colombia ta konsiderá komo 
un klup ku tin basta fanátiko i ku ta stima 
nan klup. Ban spera ku kosnan asina no ta 
sosodé mas den futuro.

ta un bèrgwensa.
Meday’i Oro

A t i ra  bò te r  (d i 
alkohòl) riba vèlt. Djis 
imaginá ku e opheto 
ei ta alkansá sea un 
hungadó òf un miembro 
di kuerpo di arbitrahe. 
Den un fregá di wowo 
lo por a mira hende na 
sanger riba tereno i e ora 
ei ta bin e lamento... “no 
tabata mi intenshon!”

Meday’i Oro

Pa kolmo hopi biaha 
despues di tur e mal 
komportashon ei,  ta 
resultá ku hungadónan 
mes ta ‘shake hand’ ku 
otro i abo komo fanátiko 
ku a komportá malu ta 
karga e konsekuensia di 
loke b’a hasi. Pues laga 
nos pensa promé ku 
aktua.

Meday’i Oro

Kevin Kelly ta bira 
e siguiente pelotero yu 
di Kòrsou pa bai hunga 
den un liga profeshonal. 
Kelly tambe ta move pa 
Italia, kaminda ya tin 
Phildrick Llewellyn i 
tambe Cerilio Soleano. 

Meday’i Oro

K e v i n  t a  y u  d i 
otro figura grandi di 
beisbòl lokal, Lechito 
Kelly kende den su 
bon añanan tabata 
un dje  lansadornan 
di mas velosidat den 
nos beisbòl. E tabata e 
picher grandi di Groot 
Kwart ie r  Stars  den 
tempu ku kualke wega 
di beisbòl tabata hala pa 
poko 1.000 fanátiko pa 
Stadion di Rif.

Meday’i Oro

Pues nos ta mira ku 
awendia ya no ta Major 
League Baseball so ta 
konta, ounke ku klaro ta 
einan kasi tur pelotero 
ke yega. Esei tin di aber 
ku tantu e publisidat 
komo tambe e aspekto 
finansiero. Pero esun 
ku no logra MLB i ku ta 
dispuesto pa sigui traha, 
por haña oferta for di 

ekipo dje diferente otro 
liganan tantu oropeo, 
asiátiko komo na Merka 
mes.

Meday’i Oro

A l g u n  s i t u a s h o n 
realmente interesante 
den e diferente liganan 
oropeo. Na Hulanda, 
Ajax a dal PSV mahos: 
3-0. PSV ta ketu bai lider 
ku 39 punto, siguí pa AZ 
Alkmaar ku 34 i Ajax 32. 
Pero pa fanátikonan di 
Ajax, ta komo si fuera ta 
e título nan a gana.

Meday’i Oro

PSV tabatin poko 
mala suerte, ora e yu di 
Kòrsou Jurgen Leocadia 
mester a bandoná wega 
ya na di nuebe minüt 
pa motibu di leshon. Lo 
tabata interesante pa 
mira Leocadia durante 
dje 90 minütnan di wega.

Meday’i Oro

Den Premier League, 
Pep Guardiola a bolbe 
suip José Mourinho, 
ku City ganando 2-1 di 
Manchester United. Ta  
di 8 viktoria di Guardiola 
den diesdos wega kontra 
di ekiponan dirigí pa 
e tékniko portugues. 
Klaro ku despues di wega 
Mourinho atrobe tabatin 
reklamo riba rèfri.

Meday’i Oro

Echo ta ku awor 
Manchester City t in 
46 punto, invikto den 
diesseis wega, ku no 
ménos ku 48 gol ku ta 
duna promedio di 3 gol 
pa partido. United ta na 
di dos puesto, 11 punto 
tras di City.

Meday’i Oro

N a  S p a ñ a  n a d a 
s t raño ,  ya  ku  tu r 
esnan na kabes a gana 
i Barcelona ta sigui 
kómodo na promé puesto 
ku 39 punto, sinku mas 
ku Valencia ku ta na di 
dos puesto. Real ta na di 
kuater lugá ku 31 punto.

Meday’i Oro

Nos quote pa awe: 
“Kada bon prestashon 
ta kuminsá ku e deseo 
di purba algu”.

Centro Barber ta gana 
Willemstad 2-0

WILLEMSTAD.- Centro 
Barber ayera nochi a logra 

un viktoria di 2-0 riba 
Inter Willemstad. Tabata 

un wega di no masha hopi 
nivel i ku hopi pèrdida 
di bala pa medio di mal 
pase. 

Hasta t’asina ku e ekipo 
di Inter Willemstad a krea 
diferente oportunidat pa 
anotá gol pero pa falta di 
mal punteria a desperdisiá 
esakinan. 

D i  o t ro  un banda, 
Centro Barber si a hasi 
su trabou i a probechá pa 
anotá dos gol i bai ku e 
viktoria. Tabata den e di 
dos mitar ku Deannejive 
Willems ta pone Centro 
Barber dilanti 1-0 na di 
69 minüt di wega. Naigel 
Valorian ta seya e viktoria 
pa Centro Barber na di 90 

minüt. 
Asina Centro Barber a 

kue 3 punto importante i a 
pasa bai okupá e di 6 lugá 
riba tabla di posishon. 
Inter Willemstad ku e 
derota ta keda ku 6 punto 
i ta kai na di 7 lugá. 

Skèrpènè 1, 
Centro Dominguito 1
Den e di dos wega di 

anochi Centro Dominguito 
i Skèrpènè a parti punto 
ku otro. 

Scherpenheuve l  na 
promé minüt di  wega 
ta pika dilanti  ku un 
gol hopi diskutí ku si 
tabata un kabesaso di 
Duco Kiekenbos, defensa  

di  Dominguito,  òf  un 
kabesaso di Jimbertson 
Va p o r  a t a k a n t e  d i 
Skèrpènè. 

Den e di  dos mitar 
Dominguito a pone basta 
preshon riba Skèrpènè ku 
tabata defendé ku alma i 
kurpa i buska via kontra 
gòlpi ku pasenan largu 
p’asina yega na un di dos 
gol. 

F i n a l m e n t e  C e n t r o 
Dominguito ta bin empatá 
e wega 1-1 na di 83 minüt 
ku gol di Samuel “Itu” 
Matheus ku a debutá ku 
Dominguito ayera nochi. 
Despues djei no a sigui 
masha kos i e wega ta 
terminá empatá 1-1.

WILLEMSTAD.- Body building tambe a klousurá su 
aktividatnan pa 2017 ku e tradishonal kompetensia Mr. 
Hercules i Miss Bodyshape. E anochi tabata dediká na 
un dje grandinan di body building femenino for di su 
komienso aki na Kòrsou, Nahline de Paula. Riba e fotonan: 
Ganadó di Men’s Physique overall Shurandy Doran i tambe 
Nahline de Paula mustrando un bunita trofeo ku el a risibí.

Vesta ta zembla UNDEBA 4-1
WILLEMSTAD.- E ekipo 

di Vesta djasabra anochi 
a zembla UNDEBA un 4-1 

sin kompashon. For di 
komienso di wega na di 4 
minüt Vesta ta kue mando 

riba e wega i tabata Jursly 
“Pipo” Kroonstadt ku ta 
anotá riba un kruse pa hasi 

e wega 1-0.  Despues na di 
21 minüt un bala ta krusa 
for di ala robes bini mei mei 

di tereno i Ethelbert Daal 
ta kontra esaki perfekto pa 
marka un strepi ku ta pasa 
banda di e kiper di UNDEBA 
Kevin Juliana bai drumi den 
nèt pa wega bira 2-0.  

Manera  e di dos mitar 
a kuminsá. Shurwendel 
“Pito” Roosje na di 47 minüt 
ta risibí un bala riba ala 
robes atrobe i ta kana bini 
paden kuné  i tira ku su pia 
drechi den e huki pabou 
pe bala pasa bai drumi 
den nèt pa hasi e skor 3-0.  
Akinan Vesta a bai konfia 
demasiado i ta neglishá un 
tiki  den e defensa lagando 
Papa Isenia kompletamente 
liber kende ta probechá kita 
un bala bin paden kuné i 
manda un fòsil riba e gol di 
Vesta ku ta pasa manera un 
kayon riba kabes di e kiper 
Jeandrickson Pauletta bai 
den gol pa hasi e wega 1-3 
na di 53 minüt. 

 Pero Vesta 2 minüt 
despues ta bolbe anotá pa 
hasi e wega 4-1. Reylison 
Otto ta bai laira i kabesá 
e bala te den e huki pabou 
pa un bunita gol. Asina e 
ekipo di Vesta a logra bai 
kas ku 3 punto mas i ta keda 
okupá e di dos lugá riba e 
tabla di posishon.  Miéntras 
UNDEBA a sak un poko riba 
e tabla debí na e derota.

Jong Holland - Jong 
Colombia 4-1

Den e promé wega 
di djasabra anochi Jong 
Holland a golia Jong 
Colombia ku skor di 4-1. 
Ironia dje kaso ta ku t’e 
ekipo saminero ta esun 
ku a habri e markadó 
na di 44 minüt di wega, 
anotando nan promé gol 
di kampeonato despues ku 
Gersinio Constansia a kobra 
un pinalti ku éksito pa pone 
e wega na 1-0.

 Sinembargo, e ekipo 
di Jong Colombia no por 
a  mantené e bentaha aki 
i a laga espasio pa Jong 
Holland bini bèk mesora 
den e wega ora nan a saka 
e bala na e sirkulo sentral i 
avansá bai te gol i empatá e 
wega 1-1 ku gol di Charles 
Martina. Ku esei e wega a 
bai sosegá.Manera e tempu 
komplementario a start 
Charles Martina ta anotá 
den 40 sekònde su di dos gol 
di anochi pa hasi wega 2-1.  
Despues Jurensley “Enchi” 
Martina tambe ta anotá dos 
biaha, unu na di 75 minüt i 
otro na di 82 minüt pa hasi 
e skor final 4-1. 

...Christal Sprockel den atake pa Stakamahakchi durante di nan partido kontra di 
Hurricane...

WILLEMSTAD.- Kuater 
sèt, di kua tres di nan 
fuertemente bringá, tabata 
sufisiente pa Xaverianen 
ayera nochi kibra e invikto 
di e kampionnan di vòlibòl 
m a s k u l i n o  s u p e r i o r 
Watakeli.

Vòli a sigui den Sala 
Errol Rooi kaminda un 
Xaverianen inspirá a 

presentá i a para e racha 
ganador di Watakeli ku skor 
di 3-1: 25-23, 25-16, 22-25 
i 28-26. 

Watakeli ku ta kampion 
di Kòrsou a hasi uso di 
tur rekurso, pero nan no 
por a para e atakenan di 
Xaverianen enkabesá pa 
Quinten Anhtony i Homi 
Cathalina. 

Den e otro partido di 
klase Maskulino Superior, 
Stakamahakchi tabatin 
mester di 4 sèt pa gana 
Green Tigers 3-1: 26-24, 
25-18, 22-25 i 25-23. Di su 
parti, Green Tigers a hasi 
máksimo esfuerso pa fòrsa 
un sèt desisivo tras di bon 
aktuashon di Bertje Luis 
den sèt nr. 4. Pero Staka 

a rekuperá na tempu pa 
kaba e wega den kuater 
sèt. Bentura i Dania tabata 
klave den e viktoria pa 
Stakamahakchi.

Den klase Femenino 
superior, Hurricane no por 
a dominá e ofensiva di 
Stakamahakchi i nan ta kai 
vensí 3-0: 19-25, 15-25 i 21-
25. 

Den  e  ú l t imo sè t 
Hurricane a duna hopi 
resistensia pero Anthony, St. 
Hilaire i Monte a kombiná 
bon i a pone ku e Hurricane 
no por a lanta kabes.

Den e último partido, 
Shuatanari a derotá Green 
Jewels den sètnan siguí 
3-0: 25-10, 25-15 i 25-13. 
Durenne Rosalia a sobresalí 
pa Shuatanari.

Awe nochi: 
Awe tin weganan di 

Klase A Maskulino: 19.45 
Watakeli-1 lo enfrentá 
Xaverianen i  na mes 
momentu Stakamahakchi lo 
midi forsa ku Green Tigers. 

Pa 21.00 Watakeli-2 v/s 
Titus. 

Xaverianen ta kibra e invikto di Watakeli

Bombers 40+ a gana Bombers di 
Liga Amstel 8 pa 5

WILLEMSTAD.- Djasabra 
organisashon Bombers a 
sera aña ku wega entre e 
hóbennan di Liga Amstel 
i e veteranonan di 40+ na 
Suvek Ballpark den oranan 
di mèrdia. Bombers 40+ ku 
tremendo picheo di Edichi 
Martina a gana e hóbennan 
kampion di Liga Amstel ku 
skor di 8 pa 5.

  Julius Veeris di ekipo 
40+ tabatin un homerun 
deskomunal den e wega ku 
a krese e ekipo 40+. E ekipo 
Bombers di Liga Amstel 
tabata dilanti 5-0 den e 

wega, pero e homerun di 
Julius Veeris tabata krusial 
i pa vários presente e tabata 
e MVP di e wega. Jovan Wal 
ku a drenta i haña e wega 
empatá na 5, a bira e picher 
pèrdèdó. 

Despues di wega e 
ekiponan a selebrá huntu 
i despues keda vários ora 
den ambiente bou di dak na 
Suvek Ballpark.

  Extra Slowpitch ku 
tabata presente tin vários 
pòtrèt di wega i despues di 
wega.

...Bombers 40+ ku a gana e Bombers di Liga Amstel ku skor di 8 pa 5...

...Bombers Hóben ku apesar di un ‘dream team’ a kai 
vensí kontra e veteranonan...

...Ekiponan Bombers 40+ i esnan di Liga Amstel huntu 
despues di wega...

...Tico Raphael di Bombers 40+ na bate...

Lesadónan di Extra Slowpitch, bon dia i felis siman. 
Wikènt pasá nos tabata serka Bombers na van Engelen 
i nos a bai sera aña di ekipo Curaçao Super Stars den 
Tony Romas djasabra. E sera aña di Bombers kaminda 
ekiponan di Liga 40 i di Liga Amstel ( e hóbennan) a topa 
otro. Esnan di 40+ a logra gana di e hóbennan den un 
wega bon bringá 8 pa 5. Edichi Martina tabata den gran 
forma pichando pa  40+nan gana.

* * * * *
Despues di wega tabatin selebrashon total i e ekipo 

Swift 40+ tambe tabatin un get together na Suvek 
Ballpark. Swift lo move duru pa drecha nan tim mas 
ainda den 2018. Swift mester di algun outfielder i 
bateo i nan ta tras di Gregory Zimmerman di Happy 
Stars. Gregory no ta bai masha wega di Liga 40 manera 
tabata e kaso 5 aña pasá. Basta hungadó, espesialmente 
esnan di Jandoret Raiders a manera baha man den Liga 
40. Un tempu Happy Stars tabatin Charlton van Thijs, 
Jeffrey Martina, Renato Anasagasti, Sherdon Rombley, 
Gregory Zimmerman, Ludwig Pietersz i Elton De Castro 
di Jandoret Raiders.

* * * * *
Mas moveshon den 40+ ta den e ekipo Dream 40’s ku 

ta pendiente desishonnan ku mester tuma den e dianan 
benidero. Gilbert Henrietta a keda di hala atras i laga 
Achie Bernabela ku e ekipo. Archi di su banda ke sinta 
na mesa pa tende di tur hungadó i ki plannan tin, pa wak 
ku ta keda den Liga 40 òf kiko ta bai pasa. Ta hopi ekipo 
di Liga 40 último añanan a pasa pa historia, entre otro 
Desu, Sigi Gosa, Rising Trotters, Garoti, etc, etc. 

* * * * *
Awor nos tin algun moveshon pisá den Beisbòl 

Veterano pa 2018. Manera nos a skibi kaba ku Ruisandro 
Cijntje lo bira General Manager di ekipo Mi Kos i tin 
vários hungadó na kaminda pa Mi Kos, entre otro algun 
èks hungadó di Azucar. Skibiendo di Azucar, Ray Soerka 
ta figo figo ku ekipo The Brothers, ku a dal un homerun 
ku e fiesta fundraising di djabièrnè último, ku a tuma 
lugá na Japan aya na Industrie terrein Buena Vista, 
ku mas ku 1000 hende den e fiesta i mester bisa hopi 
hungadó di Beisbòl Veterano.

* * * * *
Tino Isebia tambe lo move pa The Brothers ku ta 

hasiendo nan máksimo esfuerso pa yega den e promé 
kuater nan di beisbòl Veterano. Temporada 2017 tabata 
Jandoret, Santa Maria, Santa Rosa i Bulldogs. Na 
2016 tabata Jandoret, Isla, Santa Maria i Azucar. 2015 
tabata Jandoret, Santa Maria, Isla i Santa Rosa. Beisbòl 
Veterano kompetensia fuerte ruman. By the way, ekipo 
Quality ta serio mes pa 2018 i lo tin vários hungadó 
nobo.

* * * * *
Quality lo tin entre otro Clifford Domatilia ku tabata 

un tremendo hungadó di Beisbòl Little League i Hubenil 
tempu di su tempu. Hungadó ku tabata den mayoria 
selekshon. Otro hungadó di kaliber ku ta rumbo pa 
Quality ku ta Jurien Martina, yu di Buchi Martina ku 
temporada 2017 a hunga ku Vosama.  Jurien Martina 
por hunga shortstop, centerfield den gran forma i ta un 
hungadó ku por picha tambe riba nivel na momentu ku 
tin mester. 

* * * * *
Un dje grandinan di Beisbòl Veterano ta rumbo pa 

su èks ekipo. Ta trata aki di Dennis D’Arnault ku ta den 
direkshon bèk pa Quality Stars. Un miembro prominente 
di Quality Stars a konfirmá e notisia pa Extra. Dennis lo 
bai hunga infield i picher ora tin mester pa ekipo Quality. 
Dennis a hunga kasi entre 4, 5 pa 6 aña den Quality ku 
promé tabata ekipo Nos Union. Nos tin mas kambio den 
Beisbòl Veterano den e dianan benidero. Te mañan ku 
Poder di Dios.

...Julius Veeris MVP di e 
partido ku su kopa...

...Shendy Cras shortstop di ekipo Bombers 40+ na bate...

...Edwin ‘Edichi’ Martina picher ganadó pa 40+ di 
Bombers den akshon durante wega...

Jack Morris i Alan Trammell eligí pa Hall of Fame
Dor di Komité di Era Moderno

...Alan Trammell......Jack Morris...

O R L A N D O. -  E  è k s 
picher Jack Morris i e èks 
shortstop Alan Trammell 
a keda selekshoná pa e 
komishon di era moderno 
pa drenta Hall of Fame. 

E komishon a konsistí 
di 16 persona i pa un 
hungadó drenta salon di 
fama e mester ta riba por 
lo ménos 12 di e 16 lista di 
votadónan. 

Morris a risibí 14 voto 
miéntras  Trammel l  a 

risibí 13 pa asina nan 
dos drenta salon di fama 
huntu ku esnan ku keda 
votá pa e asosashon di 
reporteronan di beisbòl 
ku lo keda anunsiá dia 
24 di yanüari próksimo. 
Morris a gana 254 partido 
den su karera den 18 
temporada, ganando por 
lo ménos 14 wega den 10 
aña konsekutivo di 1979 
pa 1988. El a aparesé den 
sinku Wega di Streanan i 
a liderá Liga Amerikana 

na dos okashon den wega 
ganá, inkluyendo unu na 
edat di 37 aña. 

Morris ta konosí pa 
a picha un di e mihó 
partidonan den historia di 
Seri Mundial na momentu 
ku el a lansa dies inning 
di blankeo ku e ekipo di 
Minnesota Twins na 1991 
kontra di Atlanta Braves.

Di su parti, Trammell 
den 20 temporada a bati 
pa .285 ku 185 honron, 
1.003 kareda empuhá i 

236 base robá. Henter 
su karera el a hunga ku 
Detroit Tigers i na seis 
okashon el a partisipá den 
Wega di Streanan. Tambe 
el a gana Wante di Oro na 
kuater okashon.

 Trammell i  Morris 
tabata  pa basta  aña 
kompañero di ekipo ya ku 
Morris a hunga 14 aña ku 
e Tigers bou di maneho 
di e tremendo mènedjer 
defuntu i tambe den Hall 
of Fame, Sparky Anderson.

Morrow i 
Gregerson a firma 

ku ekipo nobo
ORL ANDO.-  Winter 

Meet ings  a  kuminsá 
ofisialmente awe, pero ya 
kaba algun agente liber a 
kuminsá move.

E relevista Brandon 
Morrow a yega na un 
akuerdo di entre 10 pa 11 
mion pa dos temporada ku 
Chicago Cubs. E akuerdo 
lo bira ofisial despues 
ku Morrow hasi tèstnan 
médiko. Parse Cubs ta 
agresivo buskando picher 
despues di a firma e habridó 
Tyler Chatwood algun dia 
pasá. 

Morrow a establesé 
su mes komo un piesa 
importante den bullpen 
di Los Angeles Dodgers e 
temporada ku a pasa ku 
ERA di 2.06, 50 ponche i 
nuebe base por bola den 45 
partido. 

Luke Gregerson kende 
tambe ta relevista, a yega 
na un akuerdo ku St. Louis 
Cardinals firmando pa un 
montante di 11 mion pa 
dos temporada. E relevista 
di 34 aña tabata miembro 
di e ekipo kampeon mundial 
kual ta Houston Astros i a 
terminá un periodo di tres 
temporada ku e ekipo. Den 
65 aparishon el a akumulá 
marka di 2-3 i un ERA di 
4.57. Den su promé dos 
temporadanan ku e ekipo 
e tabatin total di 46 wega 
salbá.

...Brandon Morrow...

Bon siman na tur hende 
i bon biní na otro edishon 
di ATH. Winter Meetings 
di MLB ta kuminsá awe i 
sigur lo bai tin hopi infor-
mashon e dianan aki.

*********

Awor ku Starlin Castro a 
pasa pa e ekipo di Marlins, 
parse ku Mets ya a tuma 
kontakto ku Marlins. E eki-
po di Mets ta buskando un 
segunda base.

*********

Parse ku Braves lo tende 
ofertanan pa nan picher 
habridó Julio Teheran. 
Sigur lo tin ekiponan ku in-
teres den e picher.

**********

Parse ku Red Sox a dem-
ostrá interes den e hungadó 
di Cubs Kyle Schwarber, 
pero tambe nan tin interes 
den J.D. Martinez.

*********
Durante di un aktivi-

dat di Pirates a surgi indi-
kashon ku e koreano Jung 
Ho Kang lo no regresá e 
ekipo pa 2018 tampoko.

**********

Awor ku Jack Morris i 
Allan Trammell lo drenta 
salon di fama, presidente 
di Tigers Chris Illitcha a 
indiká ku e ekipo lo re-
tirá number di e dos hun-
gadónan aki.

**********

E ekipo di Angels i CC 
Sabathia tabatin kòmber-
sashon tokante e posibi-
lidat pa e picher veterano 
djòin e ekipo.

**********

Ehekutivonan rondó di 
MLB ta kere ku Cardinals ta 
den posishon pa buska un 
dil ku Marlins ku por inkluí 
e outfielder Marcell Ozuna.

*********

Ultimo biaha ku e kam-
peon honronero di tantu 
Liga Amerikana komo Liga 
Nashonal tabata kompañe-
ro di ekipo tabata na 1975, 
tempu ku Phillies tabatin 
Mike Schmidt i Dick

Allen huntu.
**********

Angels konsiderando un 
rotashon di seis habridó ku 
lo inkluí e hapones Shohei 
Ohtani. Tambe e ekipo ya a 
indiká ku e hapones lo no 
hunga den outfield.

Ruso tabata mas fuerte 
riba 3000 meter

Denis Joeskov ta gana 1000 meter

...Joeskov e ganadó...

SALT L AKE C ITY. - 
Denis Joeskov durante di e 
kompetensia mundial na 
Salt Lake City, despues di a 
kibra rekòr riba 1500 meter 
ayera ta gana e distansia di 
1000 meter tambe.

E tabatin dos sentésimo 
mas lihé ku Koen Verwij ku 
na su turno atrobe tabatin 

dos sentésimo mas lihé ku e 
ruso Pavel Koelozinkov. Esta 
di 1.06,92 riba 1.06,94 i riba 
1.06,96. Kai Verbij a yega na 
di kuater lugá ku un tempu 
di 1.07,12. E ta keda lider di 
e ranking mundial.

Koelizinikov tabata esun 
mas lihé na kuminsamentu 
di e kareda, pero e no tabata 

por a permití di pèrdè un 
sekònde i mei den e último 
buèlta. Joeskov den e 
delaster buèlta a pèrdè tres 
désimo. Pero su komienso 
tabata muchu slou pa kita e 
rekòr mundial for di Davis. 
Djasabra último e merikano 
a pèrdè su rekòr di ocho aña 
bieu riba1500 meter.

...Nataly Voronina...

SALT LAKE CITY.- Nataly 
Voronina a gana e título di 
skats na Salt Lake City riba 
e distansia di 3000 meter. E 
ruso di 23 aña a triunfá ku 
un tempu di 3.57,70. Esaki 
tabata su di dos triunfo den 
e kompetensia mundial, 
despues ku el a gana oro na 
mart 2016 na Heerenveen 
riba 3000 meter.

E  c h e k a  M a r t i n a 
Sablikova a terminá e 

distansia ku un tempu di 
3.57,84. E medaya di bròns 
a bai pa e aleman Claudia 
Pechstein ku un tempu di 
3.58,69. Melissa Wijfje, e 
úniko ulandes partisipante 
den divishon A tabatin e di 
nuebe tempu 4.03,89.

Ireen Wust, kampeon 
mundial i kampeon olímpiko 
riba e distansia aki, no a 
aparesé na komienso di e 
kareda. Su kompañero di 

ekipo Antoinette de Jong, 
kampeon ulandes i ganadó 
riba 3000 meter  i ganadó 
di e promé kompetensia 
di e trofeo mundial na 
Heereveen tampoko tabata 
presente.

E mester a entrega su 
posishon komo lider den e 
klasifikashon mundial na 
Voronina, ku luna pasá na 
Thialf a terminá e distansia 
na puesto dos.

Ajax fásil riba PSV 3-0

.Phillip Cocu...

AMSTERDAM.- PSV no 
tabata por a kontra arestá e 
wega di Ajax ku a gana ku 
skor di 3-0. E coach di PSV 
Phillip Cocu a bisa tambe 
ku e ekipo di Amsterdam su 
triunfo ta hustifiká.

“Nos nivel di wega no 
tabata tei. Nos no a mustra 
nada di kurashi den e wega, 
prinsipalmente ora nos 

tabatin e bala. E echo ku e 
atakante Locadia  a sali for 
di wega for di trempan, a 
hasi influensia riba e ekipo.

“Ku esaki bo ta pèrdè 
profundidat di velosidat. 
Nos a duna kompetensia 
i defensivamente  pa un 
parti nos a logra. Pero nos 
no tabatin derechi riba 
un punto òf mas”. Tabata 

parse ku PSV a hunga pa 
un empate bou di dak será 
di Arena. “Pero realmente 
nos tabata ke gana”, asina 
Cocu a enfatisá.Ta bèrdat 
ku mi a kuminsá ku Derrick 
Luckassen pa un defensa 
mas balansá. Pero esei no ta 
nifiká ku nos mester tabata 
asina malu ku e bala den 
posishon.

ManCity ku rekòr di 14 triunfo 
siguí den Premier League

..Nicolas Otamendi...

LONDON.- Anteriormente 
ManCity a igualá e rekòr ku 
Arsenal a logra na 2002 ku 
13 triunfo konsekutivo, for 
di ayera ManCity ta e úniko 
ekipo ku ta logra 14 triunfo 
konsekutivo.

Ku e triunfo di ayera 
ManCity a amplia su 
bentaha ku 11 punto. 
Realmente mester a warda 

riba e promé gol di wega 
den e derby aki. Esaki a 
tuma lugá na di 42 minüt. 
Despues di un tiru di skina 
e bala ta baha riba pia di 
David Silva i ta klaba esaki 
tras di De Gea 1-0.

Ni kuater minüt despues 
Marcus  Rashfo rd  ta 
probechá di un bala ku e 
defensa di City a defendé 

Lyon i Memphis ta kue 
tres punto importante

PARIS.- Olympique Lyon 
riba rant ta logra di gara tres 
punto den e wega di bishita 
kontra Amiens. Un kuartu di 
ora promé ku e wega terminá 
Lyon ku Memphis Depay 
i Kenny Tete komo titular 

tabata den desbentaha. 
Houssem Aouar ta anotá 
na dos okashon pa logra e 
tres puntonan pa Lyon. Na 
di 66 minüt Memphis Depay 
mester a traha espasio pa 
otro hungadó.

...Lyon ta selebrá...

VILLARREAL.- Den e dos 
buèltanan anterior Barça a 
empatá 1-1 kontra Valencia 
i den Camp Nou kontra Celta 
de Vigo 2-2. Pero ayera 
nochi Villarreal a logra di 
duna e wega hopi emoshon 
pa basta ratu, pero na di 
72 minüt di wega Suárez a 
habri e markadó.

 E atakante uruguayo ta 
anotá un bunita gol despues 
di un kombinashon entre 

Lionel Messi i Paco Alcácer. 
Despues ku e defensa di 
Villarreal a desperdisiá 
un bala,, Sergio Busquets 
mesora ta duna Messi e bala 
den kua el a sigurá e triunfo 
di Barça. E delaster mei ora 
Villarreal a hunga ku dies 
hungadó, despues ku Daniel 
Raba a haña karchi kòrá ku 
un tackle di traishon  riba 
Busquets. Djasabra Real 
Madrid a gana Sevilla 5-0.

Suárez i Messi ta skor pa 
Barça gana 0-2

hopi malu, pa empatá e 
wega.

Romelu Lukaku riba un 
tiru liber ta defendé e bala 
un poko straño, ku ta kai 
serka Nicolas Otamendi. E 
argentino ta haña e chèns i 
ta lòs un tiru estilo vòli ku 
ta pone wega na fabor di 
City 1-2.



 MUNDU DEPORTIVO

Djaluna 11 Desèmber 201732

ZEIST.- KNVB ke sinta na 
mesa ku tantu e fanátikonan 
komo e klupnan tokante di e 
wer ekstremo aki. Ta trata 
aki di e situashon di e wer 
di ayera  i e situashon ku no 
ta hopi kla pa hopi fanátiko.

Esaki ta loke KNVB ta 
anunsiá riba su wèpsait. 
E federashon di futbòl 

ulandes ta sigui indiká ku 
nan a tuma kontakto ku 
e federashon prinsipal pa 
tur e organisashonnan di 
fanátiko i tambe gruponan 
di fanátikonan di futbòl 
pagá na Ulanda

E kombersashon aki 
a trata e situashon ku a 
presentá ayera, ku despues 

KNVB ke dialogá ku e fanátikonan i klupnan

..Fanátikonan na Galgenwaard...

di hopi ratu a disidí na para e 
dos weganan Sparta-Vitesse 
i FC Utrecht-Feyenoord, pa 
motibu di hopi sneu. 

K lupnan ku ayera 
no tabata den akshon 

i  hendenan lokal  lo 
keda  enbo lb í  den  e 
kombersashonnan.

 Esaki ta pa klaridat riba 
di tipo di situashonnan 
manera esun di ayera den 

futuro. Riba un periodo 
kòrtiku lo trata na haña 
un grupo di representante 
huntu ,  pa  yega  na 
solushonnan pa e kuestion 
aki.

Borussia Dortmumd a tuma 
despedida di Peter Bosz

DORTMUND.- Manera 
por a spera ayera Borussia 
Dortmund a tuma despedida 
di Peter Bosz. 

Esak i  d e spues  d i 
eksaktamente 163 dia 
despues di su promé dia di 
trabou, el a haña retiro na 
Signal Iduna Park.

E ta e di kuater ulandes 
ku den fin di aña a haña 
retiro. Pues Bosz ta despues 
di Frank de Boer (Crystal 

Palace), Andries Jonker 
(VfL Wolfsburg) i Ronald 
Koeman (Everton).

Bosz ta haña e kuenta 
aki presentá pa dos luna 
ku resultadonan kaótiko. 
Despues di un komienso 
fuerte den Bundesliga, ku 
tabata e mihó den historia 
di Borussia, e tékniko a 
kai for di shelu pa fièrnu. 

Na medio òktober na kas 
Borussia a pèrdè kontra 
Red Bull Leizig den kua e 
direktiva di Dortmund a 
keda vigilá Peter Bosz. 

E retiro di Peter Bosz 
no tabata un sorpresa.  E 
tékniko di 54 aña di edat di 
Ajax, Heracles i Vitesse for 
di djasabra a spera ku e por 
haña retiro for di tempran.

...Peter Bosz...

Bòksdó profeshonal ta den koma

....Erik Skoglund su glùfnan... 

STOCKHOLM.- E bòksdó 
profeshonal sueko Erik 
Skoglund for di djabièrnè 
último ta den koma na 
hospital. E skandinavio 
di 26 aña di edat, ku 
ta pertenesé na e tim 
Sauerland na Hamburg, 
despues di su training a bira 
malu kaminda e ta biba na 
Nyköping.

Na hospital a konstatá ku 
el a haña ‘hersenbloeding’ 
i despues el a keda operá. 
“E dòkternan ta  kontentu 

ku e resultadonan. Erik 
ta keda den un situashon 
serio pero stabil”, asina e 
tim Sauerland a duna di 
konosé. E próksimo tres pa 
kuater dianan ta krusial pa 
su rekuperashon”.

Skoglund a bringa 27 
pelea profeshonal den  kua 
el a pèrdè solamente esun 
último. E pelea aki a tuma 
lugá dia 16 sèptèmber na 
Liverpool, ora el a pèrdè na 
punto kontra e britániko 
Callum Smith.

Gattuso a logra su promé triunfo 
komo coach di AC Milan

M I L A N . -  G e n n a r o 
Gattuso (39) a logra su 
promé triunfo komo coach 
di AC Milan. Su ekipo a gana 
ku skor di 2-1 di Bologna. 
Giacomo Bonaventura na di 
dies minüt di tempu a pone 
AC Milan den bentaha. 

Despues ku Mateo  
Musacchio a defendé e 
bala malu, na mitar di 
wega den e promé tempu 
e atakante Simone Verdi a 

empatá e wega 1-1. Ku gol 
di Bonaventura  AC Milan na 
un kuartu di ora promé ku 
tempu ta pone e bentaha na 
su fabor.

AC Milan ta surpasá 
Fiorentino pa okupá di shete 
puesto den Serie A. Siman 
pasá Gattuso a kuminsá 
komo trainer di AC Milan 

ku un empate di 2-2 kontra 
Benevento, ku a logra e gol 
den tempu di deskuento ora 
e bala a dal na e kiper i bai 
den gol.

.. Gennaro Gattuso...

Giancarlo Stanton 
a aprobá kambio 

pa Yankees
MIAMI.- Parse ku e 

drama di Giancarlo Stanton 
a terminá. E hungadó mas 
balioso di Liga Nashonal 
durante temporada 2017 
a aprobá un kambio pa e 
ekipo di New York Yankees 
durante fin di siman despues 
di a rechasá kambionan pa 
tantu St. Louis Cardinals i 
San Francisco Giants.

 Awe tardi 3’or lo tin 
rueda di prensa na Orlando, 
Florida, durante Winter 
Meetings pa introdusié 
Stanton komo miembro di 
Yankees.

Segun informashon, e 
segunda base Starlin Castro 
lo pasa pa Marlins huntu 
ku dos prospekto kendenan 
ta e picher Jorge Guzman 
i tambe e shortstop José 
Devers. Devers ta ruman 
di e prospekto tersera base 
di Boston Red Sox Rafael 
Devers. Stanton a bati pa 
un averahe di .281 ku 59 
honron i 132 kareda empuhá 
den 2017 i lo fortifiká un 
aliniashon di Yankees ku ya 
kaba ta poderoso enkabesá 
pa Aaron Judge, Gary 
Sanchez i Didi Gregorius. E 
ekipo di Marlins lo manda 
tambe 30 mion dòler pa 
Yankees, pues Yankees ta 
responsabel pa 265 mion 
restante ku Stanton tin ku 
kobra.

Oustralia a prolongá título den 
Hockey World League

BHUBANESWAR.- E tin di hockey 
maskulino ayera a prolongá su título den 
Hockey World League, ora nan a derotá e 
kampeon olímpiko Argentina ku skor di 2-1. 
E final aki a tuma lugá na  Bhubaneswar.

For di un tiru di skina Blake Govers ta 

anotá den e penúltimo minüt e gol desisivo. 
E tékniko di e selekshon Sjoerd Marijne a 
gana medaya di bròns ku India. E ekipo di 
kasa tabata den lucha pa  e di tres puesto 
ku nan a gana 2-1 di Alemania.

Ulanda a kaba na un puesto shete 
desepshonante. World League lo no ta bèk 

LeBron James ta djis tras di 
Larry Bird den ‘tripel-double’

CAVALIERS.- Ku su di 
58 ‘triple-double’ den su 
karera, LeBron James di 
Cleveland Cavaliers a yuda 
su ekipo den di kuater 

periodo ganá di 76ers 
Philadelphia. Despues ku 
el a anotá 30 punto, 13 
rebound i 13 asistensia e 
wega a terminá ku skor di 
105-98.

Ku su di 58 ‘triple-
double’, esta skor dòbel 
na punto,  rebounds i 
asistensia, LeBron James 
ta mas serka di Larry Bird. 

E leyenda di Boston 
Celtics ta riba ranking 
di tur tempu di NBA na 
puesto seis ku 58 ‘triple-
double’. 

Oscar Robertson ta 
solitario na kabes di e 
ranking aki ku 181 ‘triple-
double’ den su karera. Di 
tur e hungadónan aktivo 
Russe l  Westbrook  d i 
Oklahoma City Thunder ta 
mas serka di tòp tres. 

Despues di su ‘triple-
d o u b l e ’  d i  d j a s a b r a 
anochi kontra di Memphs 

...Akshon di wega entre Oustralia i Argentina...

..Sanne Wevers...

Sanne Wevers ta gana 
oro na Hapon

Grizzles, Westbrook tin 
87. Esaki ta bon pa puesto 
kuater.

E tòp tres ta hopi leu 
ainda Jason Kidd  na 
puesto tres 107 i Magic 

Johnson tin un total di 
138 ‘triple-double den su 
karera impreshonante.

TOKIO.- E gimnasta 
Sanne Wevers durante di 
e torneo anual den Toyota 
Cup na Hapon, ta gana 
oro riba balki. E kampeon 
olímpiko den e disiplina aki 
a logra un skor di 14,100. 

E D-score di su ehersisio 
tabata 6,1. Su ruman 
muhé oochi  Lieke Wevers 
a terminá su disiplina ku 
13,300 punto na di kuater 
puesto. Riba balki el a logra 
e puntuashon di mas haltu 
E-score. Sanne Wevers riba 

e disiplina di brùg a terminá 
na puesto sinku.

Sanne i Lieke Wevers 

lo ta bèk den akshon den 
ZiggoDome durante di Univé 
Gym Gala A Touch of Gold.

...LeBron James...

Guardiola ta kere ku Vincent 
Kompany atrobe ta gravemente 

LONDON. -  V incen t 
Kompany  por lo pronto 
lo no mira akshon mas. E 
defensor belga di ManCity 
ayera nochi a bolbe leshoná 
su mes hopi grave. Esaki 
tabata den e derby kontra 
ManUnited ku ManCity a 
gana ku skor di 2-1.

“Esaki no ta na fabor 
di Vincent. Pa un tempu 
largu nos lo no por konta 
kuné atrobe”, segun Pep 
Guardiola, e trainer spañó 
di ManCity. Tres siman 
pasá Kompany a bolbe mira 
akshon ku su ekipo. For di 
final di ougùstùs e tabata 

for di sirkulashon ku un 
leshon na su batata di pia. 
Pa algun aña kaba Kompany 
ta sufri di leshon na su 
múskulo.

E dos temporadanan ku 
ta tras di lomba, e kapitan 
a hunga solamente 11 di e 
14 weganan di temporada. E 
temporada aki te ku awor el 
a hunga den seis wega ku su 
ekipo invikto ku ta na promé 
puesto den Premier League. 
Aktualmente  ManCity 
despues di su triunfo di 
ayera a amplia su bentaha 
ku 11 punto riba United ku 
ta mas serka.

...Vincent Kompany...

Enkuentro sosial

Siman pasá djaweps nos tabatin un
enkuentro sosial di e grupo di kursista
di Rudi pa sera aña. Basta ko’i kome i
bebe. Mi kondishon di salú ta dikta ku
mi mester bai pokopoko na komementu
i bebementu. Nada di suku. Otro kos sí
m’a kome.

Rudi a papia ku e grupo, laga kada
un konta kiko ta nan plannan riba tereno
di skirbimentu. Tin ku ke skirbi storia
kòrtiku, otronan ke skirbi buki pa mucha.
Algun ke skirbi riba tópikonan kultural i
di historia.

Mi a splika ku Fundashon Históriko
Kultural Boneriano (FuHiKuBo) tin
práktikamente tur material pa skirbi riba
tópikonan kultural i históriko. Asta riba
naturalesa tambe. Ta yen di kos tin.
Pero mester kuminsá na dominá idioma
papiamentu promé. Esei nan mester
komprondé. Despues mi por guia nan
den tur material ku nos tin pa skirbi riba
e tópiko ku nan ta deseá.

Tuma por ehèmpel farándula. M’a
yega di topa ku sigur kuater persona
asina ku a bisa ku nan ta interesá pa
skirbi historia di farándula na Boneiru,
meskos ku Japi Martijn a hasi na
Kòrsou, esta asta publiká dos tomo.
M’a splika ku nos tin hopi material i ku
mi ta dispuesto di yuda i guia nan, pero
ku ta nan mes mester skirbi sí. Nunka
mas m’a tende di nan.

Vila Antonia
Djabièrnè último m'a drenta un ratu

na Vila Antonia pa hasi un diligensia. E
bishitantenan di Vila Antonia ta den
ambiente di Pasku e dianan aki. Kasi
nan tur ta bistí ku nan pèchi di Papa
Pasku. Regularmente mi ta bishitá Vila
Antonia, Kas di Kuido, Kas di Mimina i
Cocari. No presis pa hasi grabashon,
sino pa kumindá e bishitante i

habitantenan.
Na Vila Antonia semper ta eksistí un

ambiente ameno. Fientje i su asisten-
tenan ta duna e bishitantenan un trato
spesial. Lástima ku ora ku yega e
momentu pa mi bira bishitante di Vila
Antonia (di Antriol mi ta) Fientje lo no ta
trahando mas. E mes lo ta sintá den mi
banda pa kombersá riba kosnan di
ántes.

Kisas hopi hende no sa, pero Fientje
ku mi ta famia di otro. Nos tur dos ta
desendiente di Leonardo Antoin, alias
Mo Boyuko, un katibu di Felix Anthony
ku a haña su libertat nèt promé ku
abolishon di sklabitut na 1863. Welo di
Fientje, Alfonso (Fòn) Martilio, ta nietu
di Mo Boyuko. Mi ta bisanietu di mesun
Mo Boyuku aki. Mi tata Janchi ta primu
di Fòn. P'esei Tecla, mama di Fientje,
ta yama otro primu.

Skirbimentu i skirbimentu
Rudi Domacassé mi kompader ku

mi tin un preokupashon sumamente
grandi. E preokupashon aki ta ku tin
muchu tiki hende ta skirbi na papia-
mentu. E hendenan ku por skirbi
papiamentu bon, ku ta dominá nos
idioma materno den tantu gramátika,
ortografia komo bon uso, ta masha tiki.
P’esei tambe nos dos aki ta hasiendo
esfuersonan kontinuo pa trata na siña
hende kon pa skirbi papiamentu.

Na e momentu aki mes tin un kurso
di skirbimentu na papiamentu kanando
na enkargo di Rudi. Mi tambe ta duna
un man. Pero Rudi ta é maestro ku ta
dominá práktikamente tur regla di
papiamentu. El a studia papiamentu
tambe, tin su akta básiko pa duna lès
di papiamentu, miéntras ku pronto e lo
tin su master tambe di papiamentu.

Ami a siña skirbi papiamentu riba
kaya, den mi trabou komo skirbidó di
korant. Nunka m’a sigui ningun kurso
òf otro preparashon pa siña dominá
papiamentu den papiá i skirbí. No
opstante esaki mi ta haña ku mi tin un
dominio aseptabel i kisas asta basta
bon mes di nos idioma materno.

Mi ta skirbi konforme mayoria regla,
sin tabata sa presis kiko e reglanan

tabata. Simplemente kustumber i
práktika. Pa bo siña skirbi papiamentu
bo mester praktiká, skirbi. Sin hasi
esaki, sin tuma kurashi pa skirbi, bo no
ta yega masha leu. Ta duele di bisa,
pero asina ta sí.

Apesar ku mi no a sigui kurso di
papiamentu, no tin akta pa duna lès di
papiamentu, mi ta gradisidu pa loke mi
a siña di nos idioma. No lubidá ku mi
tabata asta den un komishon di e
islanan ABC ku den e segundo mitar di
dékada setenta di siglo pasá tabata trata
na yega na un ortografia uniforme di
papiamentu pa e tres islanan ABC. Pero
nos  no a logra. Spesialmente Jossy
Mansur di Aruba tabata para ariba pa
Aruba haña un ortografia ofisial etimo-
lógiko. Tabata tempu ainda di Antia
Hulandes ku Aruba inkluí. Na Kòrsou e
tabatin masoménos un aliado den
Carlos Daantje di Nobo, ku tabatin su
mes ‘Ortografia Daantje’, un ortografia
mitar-mitar.

Mi tabata komo mucha meimei di tur
e grandinan den idioma papiamentu e
tempu ei. M’a topa ku nan den diferente
‘setting’, manera Julio Maduro, Digna
Laclé, Ernesto Rosenstand i Ramon
Todd Dandare di Aruba. Di Kòrsou
hendenan manera Silvio Jonis, Guillermo
Rosario, Enrique Muller. Antoin Maduro
sí  nunka m’a konos’é. Mas despues
Frank Martinus Arion, Eithel Martis i
Martha Dijkhof.

Mi tabata aktivo den tres komishon.
Primeramente e komishon ku kier a trata
tòg pa yega na un ortografia uniforme di
papiamentu pa e islanan ABC, despues
Komishon Standarisashon di Papia-
mentu (KSP) i finalmente e grupo ku kier
a trata na krea un dikshonario splikativo
(leksikográfiko) di papiamentu. Hopi
plaka a bai pèrdí den e grupo aki. Yen
di kurso i entrenamentu, sin kasi niun
resultado.

Den KSB i e grupo di dikshonario
splikativo aki m’a kuminsá haña mas
konosementu teóriko di papiamentu.
Lástima ku KSP no a sigui. E diksho-
nario leksikográfiko tampoko no a bini

Kompader Rudi yenando tayó na e
enkuentro sosial siman pasá pa su
alumnonan di papiamentu.

Fientje Trinidad-Piar djabièrnè na Vila Antonia.

nunka mas. Pero m’a keda si ku tòf
basta konosementu di papiamentu. Mi
por defendé mi mes kontra e sabionan
di papiamentu.

Kultura di piskamentu
Siman pasá nos a kuminsá ku otro

proyekto, dokumentashon di kultura di
piskamentu na Boneiru, si por yam’é
asina. Ta un idea di dr. Valdemar Mar-
cha, kende ta hopi fasiná pa e piskadó
boneriano. Mi konosé Valdemar mien-
trastantu hopi bon, asta nos a bira bon
amigu. Asina ku el a lansa e idea aki
mi a koh’é tene.

E grupo ku ta traha riba e proyekto
aki ta Valdemar Marcha mes, Stacey
McDonald, Shania Losette, Chon
Theodora, Giovanni Gijsbertha i mi mes.
Giovanni, aparte di ta filma, ta hasi
pregunta tambe. El a siña e téknika aki
den e proyektonan di dokumentashon
di elementonan di ICH, ku ta herensia
kultural intangibel, inisiativa di UNESCO
i FuHiKuBo.

E dianan ku a pasa nos a hasi
diferente entrevista kaba. Entre otro ku
Eddy Christiaan, Cecilio Thodé, Ramon
Pop i un piskadó hóben. E proyekto aki
lo bai resultá otro aña den un doku-men-
tal pa televishon i un buki kompilá pa
Valdemar Marcha.

Eddy Christiaan tin hopi konose-
mentu di peska. Cecilio Thodé tambe.
Ramon Pop su konosementu ta mas
konsentrá na Lagun, kuementu di
turtuga, etc. E dianan ku ta bini lo sigui
mas entrevista. Nos ke yega na 20
entrevista pa duna e proyekto aki un
base sientífiko.

Cecilio Thodé (Kompa Tili) ta un
fuente oral importante.

Giovanni huntu ku entrevistadónan Stacey McDonald i Chon Theodora.

KRALENDIJK —  Último
dianan aki, Divi Divi Air a
hasi su promé entrena-
mentu ku su avion DHC-6
Twinotter na Aeropuerto
Flamingo. E egersisio ku a
hasi ta pa e personal di tera
komo parti di por pone e
avion den uzo. Divi ta spera
di hasi mes entrenamentu
na Aruba tambe. Esaki

Divi Divi Air ta trein ku avion Twinotter

segun un artíkulo di Bo-
naire NU di parti di Harald
Linkels.

Direktor di Divi Divi Air,
Germaine Richie, a bisa ku
e ta spera ku promé ku fin
di aña ta bai pone e avion
realmente den uzo. E kom-
pania a kaba risibí tambe
su prueba ku e avion por
bula di parti di e outoridat

di di aviashon sivil na
Kòrsou (CCAA).

Ekspanshon ku un
avion Twinotter, ta nifiká
ku por transportá mas pa-
sahero pa buelo. Hopi bia e
avionnan Britten-Norman-
der ku ta uza awor, ta yen.
Ku introdukshon di e Twin-
otter, Divi Divi Air ta bai
hasi buelo pa Aruba tambe.

BOPEC. E situashon finansiero di BOPEC ta delikado.
BOPEC durante su 42 aña di eksistensia nunka promé a hañ’é
den un situashon asina ku te asta tin menasa ku si no kumpli
ku e kondishonnan di siguridat ku Inspekshon a pone, ta sera
e kompania.

E problema primordial ku BOPEC a hañ’é den e situashon
aki ta e situashon ku tin na Venezuela. Ta asina mayoria, pa
no bisa tur ganashi ku e kompania produsí, no ta bini den kaha
di e kompania, pero ta yega serka e kompania madre PDVSA.
Di mes Venezuela tin su problemanan finansiero loke ta trese
kuné ku e loke BOPEC mester haña no ta yega su destino.

Ta asta tin menshon ku e luna aki e kompania tin problema
pa paga su trahadónan i tambe e kontratistanan ku ta traha
riba tereno di e kompania. Si esei no ta basta tin menasa di
Inspekshon ku si pa yanüari e kompania no kumpli ku e
kondishonnan ku a pone pa loke ta trata siguridat, na febrüari
ta bin hasi un inspekshon grandi kaminda mester paralisá e
operashon di e kompania kompletamente, loke ta trese kuné
ku e kompania no por operá.

Ku esaki nos ke ilustrá kon un kompania grandi manera
BOPEC ku ta produsí kantidat grandi di plaka, a bin hañ’é den
un situashon serio di likides. Gerente di e kompania a bin ta
hiba un bon maneho for di despues ku tabatin un direktor ku a
wak su propio benefisio i a saka un bon halá di e kompania bai
kuné.

Komo ku ta e kompania madre ta atendé ku e loke BOPEC
produsí i konsekuentemente e plaka no ta yega su destino, a
bin trese kuné e situashon aktual, ku te asta no tin fondo pa
kumpli ku e kondishonnan di Inspekshon a pone pa loke ta
trata mantenshon di e instalashonnan i siguridat.

***
LAC. Segun un anunsio di STINAPA ku a sali den Extra

djasabra, ta asina ku awe ta kuminsá ku trabounan di
kobamentu den bahia di Lac. E trabounan aki ta enserá ku ta
bai koba saka e lodo ku tin pa asina awa fresku sirkulá.

Masha bunita ku ta bai saka e lodo sushi ku tin na diferente
parti den e bahia. Komo ku e awa no ta sirkulá i ta un awa
morto sin oksígeno, piskánan no ta drenta pa pone webu loke
ta trese kuné ku piská ta bira skars den e bahia.

Masha eksperto a yega di bini traha rapòrt kiko ta e
medidanan ku mester tuma. Pero no tin mihó eksperto ku esun
ku a lanta konosé e situashon, pero no ta tende nan konseho.
Ta gasta bòshi plaka pa laga traha rapòrt siendo den kas mes
tin eksperto ku tin e solushon, pero no komo ku ta hendenan
simpel ta neglishá nan.

E solushon pa bahia di Lac ku a kondusí na awa morto i
bòshi lodo, ta simplemente pasobra no tin sirkulashon di awa.
Esnan ku ta keda konsiderá komo hende bobo, a splika tur
esnan ku a bin gana bòshi plaka bai kuné, ku mester habri e
entrada na Cai. Ta aki e problema ta sintá, pasobra e awa no
ta drenta pa asina e sirkulá den e diferente áreanan. Te asta
tabatin kompania ku a ofresé pa habri un kanal na e entrada,
pero a neglishá nan tambe i a bai tras di ‘ekspertonan’.

Algun tempu pasá a gasta bòshi sèn pa laga traha un
sistema pa asina wanta e lodo ku ta bini ku e roi ku ta bini
abou for di Bakuna i laga e awa so pasa bai den saliña.
Gastamentu di plaka, pasobra e sistema aki nunka a funshoná
i lo bai funshoná tampoko. E ekspertonan aki no konosé
momentu di yobida fuerte kon fuerte e roi aki ta i ta pasa ku
lodo ku tur riba e labadó bai den e saliña ku komo konsekuensia
ku e lodo ta bai resultá den babia di Lac.

***
SGB. Den nos edishon di awe ta sali un aviso den kua RCN

i OCW ta felisitá Komunidat di Skol Boneiru, SGB, ku e alkanse
di e nivel di kalidat básiko di e sekshonnan PRO, MAVO, HAVO
i VWO.

Aki nos ta sinti falta di komunikashon. Serka nos nunka a
yega un komunikado pa informá di e logro aki. Ta tilda nos
hopi bia di ta publiká kosnan negativo di e skol so, pero awor
ku e logro aki kiko ta falta pa saka un komunikado pa asina
informá komunidat e logro aki.

Aki un bia por sinti e falta di komunikashon. Un tempu e
skol tabatin un persona enkargá ku komunikashon, pero e no
ta den servisio mas. Hopi bia tin hende ta pretendé ku nan sa
i por tur kos, loke un bia mas ta resaltá den e kaso aki.

***

Ex Prome Ministernan Mike Eman y Emily de 
Jongh-Elhage ta tuma iniciativa comunitario

Sigui sirbi comunidad ta nan meta 
ORANJESTAD.-  Den 

cas di difunto mama di ex 
Prome Minister Mike Eman 
tabatin un encuentro entre 
Mike Eman y ex Prome 
Minister di Antias, Emily 
de Jongh-Elhage, cu ta na 
Aruba algun dia caba y a 
tene reunionnan cu e ex 
mandatario di Aruba. Hunto 
nan a tuma e iniciativa 
pa lanta un fundacion di 
convivencia unda por yuda 
otro cu tin necesidad di 
ayudo comunitario. 

Mike Eman, masha stima 
pa e comunidad di Aruba, a 
bisa cu p’e ta un honor di ta 
hunto cu Emily de Jongh-
Elhage den cas di mama 
Blanche unda a comparti 
bunita recuerdonan, tanto 
politico como den seno 
familiar, unda historia a 
wordo skirbi, pero mas cu 
tur, un cas cu tabata un 

regalo di pueblo. Despues 
di fayecimento di Shon 
A, pueblo di Aruba a bin 
hunto pa recauda placa y 
regala famia Eman a cas ey. 
“Henter e convivencia  ey di 
pueblo semper a inspira mi  
pa kere cu un comunidad 
por ta hopi central con nos 
por lanta hobennan den nos 
barionan”, Eman a splica.

“Den e cas special aki 
ta pa mi un honor di ricibi 
Señora de Jongh-Elhage cu 
kende mi tin un amistad 
di basta tempo. Awe nos 
a combersa riba tareanan 
cu nos como ex Prome 
Ministernan por haci. Nos 
no ta sirbiendo mas, pero 
cu tin e gana di haci esey y 
den un otro forma”, Eman 
a splica. Cu esaki Eman no 
kier men sirbi den Gobierno 
of den politica, pero pa 
traha mas estrecho den 

comunidad. El a repasa 
ideanan hunto cu sra. Emily 
pa yega na un iniciativa cu 
simultaneamente na Aruba 
y Corsou ta wordo tuma. 

“Nos ta bay lanta un 
fundacion cu ta bay yama  
‘Convivencia Comunitario.’  
E fundacion aki ta bay tin 
como meta promove tur loke 
ta yuda haci un comunidad 
mas fuerte. Unda bisiña 
tin aprecio pa otro, unda 
tin solidaridad y amor 
prohimo ta hunga un rol 
grandi. Unda muchanan 
cu no ta bay bon na scol ta 
haya un ayudo y asina por 
sigui.  Nos tur a experiencia 
esaki den e comunidad cu 
nos a lanta den y esey a 
haci un diferencia grandi 
den nos bida.” Eman a 
señala cu tanto e como 
sra. de Jong-Elhage a carga 
responsabilidad di henter un 

Gobierno.   “Nos ta realisa 
cu gobierno por haci hopi 
y nos a haci hopi, pero tin 
hopi cos cu prome gobierno 
yega pa atende cierto caso, 
ta tuma hooi tempo. Pero si e 
bario tin un bon fundeshi, e 
ta fuerte y uni, hopi cosnan 
malo por wordo evita y hopi 
cos bon por wordo haci. 
E idea ta pa aki na Aruba 
nos lanta un fundacion 
asina y sra. Emily ta tuma 
e iniciativa pa lanta uno na 
Corsou.”

Sra. Emily de Jongh-
Elhage a bisa cu no ta 
ningun sorpresa cu su ex 
colega Mike Eman ta bin 
cu un iniciativa asina. Un 
iniciativa pa sigui sirbi. 
“Ora bo ta den Gobierno bo 
kier haci tur cos, pero bo no 
por haci tur cos. Mi ta yama 
danki na Todopoderoso pa 
locual nos a logra y nos ta 

sigui duna un man, pasobra 
bo no por ta feliz si rond 
di bo otronan no ta feliz. 
Mi ta masha contento cu e 
iniciativa. Ya mi ta haciendo 
cierto cosnan social den 
comunidad, pero si mi 
mester lanta un fundacion 
pa amplia e trabounan aki, 
mi ta haci’e cu mucho gusto. 
Mi tin tur tempo. Asina cu 
mi amigo Mike a conta 
mi di e idea aki, mi a bisa 
mesora si y ban wak con 
nos ta hinca esaki den otro, 
pasobra comunidad mester 
di nos. Gobiernonan mester 
goberna y ciudadanonan 
mester saca un man pa 
yuda nan prohimo. Nos 
ta bay sigui traha riba 
e fundacion aki. Nos ta 
cuminsa na Aruba y Corsou 
y ohala pronto nos tin Reino 
completo cu nos por yuda pa 
medio di e fundacion cu nos 
ta lantando”.

Caso asesinato Wayaca 
lo sigui na maart 2018

ORANJESTAD.- Diahuebs 
un biaha mas e caso di 
asesinato na Wayaca, di 
un señora Chines a wordo 
posponi. Corte a dicidi di 
duna suficiente tempo pa 
tur cos keda cla y a pone 
un fecha te na luna di 
maart, 2018. E problema 
ta sinta cerca e acusado 
Chines PF, kende no a 
logra haya un Abogado. E 
acusado Boneriano JPE si 
tin Abogado, y ta masha 
rabia cu pa culpa di e otro 
cada biaha e caso aki tin cu 
wordo posponi y awor ta te 
na luna di maart, 2018. 

E  C h i n e s  t i n  u n 
problema cada biaha cu su 
Abogadonan. E tabatin un 

Abogado di inicio, kende 
tabata mr. Lejuez, pero no 
ta conoci kico a pasa cu 
el a dicidi cu e kier pa mr. 
Spong, di Hulanda, atende 
su caso penal.  Mester a 
yega na un areglo pa loke 
ta finanza ainda, ora cu e 
caso aki mester a wordo 
presenta den luna di 
October. A dune tempo pero 
a resulta cu awor cu e caso 
a bini dilanti siman pasa, 
atrobe e no tin Abogado. 
Corte a haya informacion 
mientrastanto cu Abogado 
mr. Spong a desisti di e caso 
aki. Awo, segun e carta cu 
e acusado a manda pa OM, 
nan ta den negociacion cu 
un otro Abogado  E caso aki 

mester wordo trata hunto, 
pa motibonan tecnico. 
Mirando e situacion, Fiscal 
a propone pa na januari, 
dia 12, e acusado Chines 
presenta na Corte y informa 
nan riba e situacion cu su 
Abogadonan. Y a pone di 
biaha e fecha di 2 di maart, 
2018 pa trata e caso penal 
mes contra e dosnan aki.  E 
caso aki tabata un atraco 
cu a tuma luga riba cas di 
un comerciante Chines, 
conoci di e mesun acusado 
aki, y e señora a haya un 
tiro fatal y su casa tambe 
a resulta herida. Famia di e 
victimanan a entrega Corte 
caba documento pidiendo 
daño y perhuicio. 

Traficante di arma 
macamba aresta na Sur Africa

ORANJESTAD.- Diabierna  
autoridadnan na Sur 
Africa a aresta e traficante 
di arma macamba Guus 

Kouwenhoven na Sur Africa 
pa su rol den e guera civil na 
Liberia caminda dictador di 
e pais a asesina centenares 

di miles di su hendenan.
E detencion a tuma 

luga riba peticion di 
autoridadnan Hulandes 

despues cu na april un 
tribunal na Hulanda a 
condena e macamba na 19 
aña di castigo di prizon.

Corte a hay’e culpabel 
pa su participacion den 
suministro di arma di 
guera y benta ilegal di arma 
durante e guera civil na 
Liberia durante cual nan a 
mata 250,000 hende.

D e t e n c i o n  d i 
Kouwenhoven mester ta 
un motibo di celebracion 
pa pueblo di Liberia  y pa 
tur hende cu ta sufri como 
resultado dje suministro 
di arma di guera na 
gobernantenan dictatorial y 
di companianan minero.

E mensahe cu e detencion 
aki ta encera ta cu esnan cu 
ta saca probecho yi ganashi 
dje negoshi ilegal aki lo cay 
cera un dia pa nan paga pa 
nan delitonan.

Kouwenhoven tabata 

director di Oriental Timber 
Corporation durante e guera 
civil di 1989 te cu 2003 na 
Liberia.

E dictador dje pais 
a financia su dictadura 
grandemente via benta di 
diamante y palo cu nan 
tabata kap den e selvanan 
di e pais.

OTC tabata e compania 
mas grandi riba e tereno 
aki durante e guera y corte 
na Hulanda a haya cu  
Kouwenhoven ta culpabel di 
a entrega arma ne dictadura 
di presidente di Liberia, 
Charles Taylor a cambio 
di privilegio comersial pe 
macamba su compania.

T a  m a s h a  a ñ a 
autoridadnan Hulandes a 
core tras dje criminal kende 
awor lo comparti mesun 
mala suerte cu e ex dictador 
Taylor yi mester bay sinta su 
castigo.

ORANJESTAD.- Nataki 
AG a presenta diabierna 
dilanti mesa berde pa scucha 
sentencia den su caso cu a 
wordo trata dos siman pasa.

N a t a k i  a  w o r d o 
acusa  d i  in tento  d i 
ases inato  premedi ta , 
intento di homicidio y 
intento di maltrato pisa 
intencionalmente. 

Corte a haye culpabel 
di e ultimo acusacion, esta 
maltrato pisa premedita, 
a base di evidencianan 
entrega. Den un filmacion cu 
autoridadnan tin ta mustra 

con e tabata zwaai cu e 
cuchiu, y e no a yega hinke. 
E motibo cu a bisa cu el a 
actua premedita ta pasobra 
el a declara cu e homber a 
dal’e na su cabez duro pa 
cual el a sinti hopi dolor. Y e 
tabata kier pa e homber sinti 
e mesun dolor cu el a sinti. 

Hues a bisa a tene cuenta 
cu e acto aki a wordo cometi 
den publico y a causa 
susto den hopi hende. Pa e 
motibonan aki el a impone 
un castigo di 24 luna, 
kitando e tempo cu e tin cera 
caba. 

Jamaiquino haya 
culpabel di maltrato pisa

Ley di iniciativa

Meta ta pa percura pa organisacionnan funciona 
optimalmente y asina señala na un manera efectivo

ORANJESTAD.- Manera 
ta conoci Aruba a wordo 
sacudi pa un tragedia 
enorme caminda dos 
criatura inocente a perde 
nan bida a consecuencia di 
abuso. Pa Fraccion di MEP 
esaki tawata un empuhe, 
pa mas aun ainda, percura 
pa aspecto nan social 
haya e debido atencion y 
tambe percura pa ancra 
cierto aspectonan den ley 
pa garantisa cu abuso 
mester wordo gemeld, 
pa organisacionnan tin 
autoridad y recurso pa por 
actua, pa asina derecho di 
victimanan di abuso wordo 
protehi.

Situacion actual
A r u b a  c o n o c e  u n 

departamento cu ta fungi 
como centro pa conseho y 
coordinacion den caso di 
abuso y maltrato contra 
menor,  e s ta  Bureau 
Sostenemi. Sinembargo e 
existencia di e departamento 
aki no ta ancra den ley. 
Na aña 2015 Parlamento 
di Aruba, a base di un 
mocion, a urgi e Minister 
di Asuntonan Social y e 
Minister di Husticia di e 
tempo ey, pa conhuntamente 
p e r c u r a  p a  B u r e a u 
Sostenemi wordo reenforsa, 
amplia y ancra den ley.

Reglamentacion pa ley 
di un “advies- en meldpunt 
kindermishandeling” 
ta parti di e “burgerlijk 
w e t b o e k ”  n o b o , 
specificamente articulo 243 

ta trata esaki. Sinembargo 
e “burgerlijk wetboek” 
ta ensera mucho mas 
cambionan y pa e motibo 
ey entre otro e “burgerlijk 
wetboek” no a wordo trata 
mas. Fraccion di MEP ta di 
opinion cu esaki no mag 
stroba e hecho pa ancra 
un organisacion manera 
Bureau Sostenemi den ley 
caminda ta amplia nan tarea 
y ekipa nan na mes momento 
tambe cu suficiente personal 
y material pa por fungi 
manera debe ser. 

Plan di Fraccion di MEP
Fraccion di MEP tawata 

tin diferente reunion caba 
cu stakeholders riba e tereno 
aki pa asina por yega na 
un ley di iniciativa cu ta 
percura pa oragnisacionnan 
por funciona optimalmente 
pa  as ina  abuso  por 
wordo  miho  seña la , 
preveni, atende cu ne y pa 
meldingnan cu wordo haci 
por wordo miho coordina.  
E team di MEP hunto lo 
percura pa riba un tempo 
relativamente corto sinta 
cu tur stakeholders pa asina 
haña un bon “overview” di 
tur departamento y for di 
tur angulo. Den cuadro di 
esaki tambe a reuni caba 
cu “Directie Wetgeving en 
Juridische Zaken”, pa asina 
wak diferente posibilidad 
pa introduci e base legal pa 
por atende cu e problematica 
aki. Por ehempel por opta 
kisas pa trata introduccion 
di  articulo 243 di e 

“burgerlijk wetboek” nobo 
separa.

E meta principal ta pa 
yega na un departamento 
cu ta bon ekipa cu material 
y personal specialisa riba 
tur aspecto y ancra esaki 
den ley. 

E departamento aki lo (1) 
monitoria e cadena y señala 
ora algo por bay robes, (2) 
fungi como instancia cu tin 
un “overview” di tur caso y 
asina atrabes di un sistema 

automatisa sigui e casonan 
pa garantisa bienestar di 
victimanan, (3) fungi como 
e meldpunt (pa ley) y (4) 
percura pa e asina yama 
“feitenonderzoek” sosode 
mes ora na momento cu e 
melding drenta.

Na mes momento ta e 
idea tambe pa reglamenta 
pa ley cu personanan y 
of instancianan cu tuma 
nota di abuso mester meld 
esaki. Dimes e parti aki lo 

mester wordo bon defini 
pa ley y na mes momento 
wak ki posibilidadnan 
tin pa garantisa cierto 
anonimidad.Henter Fraccion 
di MEP conhuntamente 
cu Gobierno lo traha como 
team riba e aspectonan 
menciona pa asina riba un 
tempo relativamente cortico 
por trece e cambionan cu e 
diferente departamentonan 
y nos comunidad ta boga 
p’e.

Reconocimento Hende Muher di Excelencia:

Prome Minister sra. Evelyna Wever-Croes 
a entrega un plakaat di reconocimento na 

sra. Louella Brezovar-van Veen
Pa su dedicacion y 

trabounan excelente cu e ta haci pa nos pais
ORANJESTAD.- Diabierna 

mainta Prome Minister 
Evelyna Wever-Croes a ricibi 
e grato bishita di sra. Louella 
Brezovar van Veen. Pa sra. 
Brazovar van Veen, e motibo 
di su bishita no tabata 
conoci y a keda sorpresa 
ora cu Prome Minister a 
notific’e cu el a wordo 
invita p’asina Gobierno 
di Aruba honr’e cu un 
bunita reconocimento.  Sra. 
Louella tin un historia den 
su carera profesional hopi 
impresionante. El a gradua 
na “The Hotel School” 
na Den Haag Hulanda y 
despues di esey a sigui mas 
di 25 aña di experencia den 
hospitalidad internacional, 
trahando cu diferente 
cadena hotelero di mas 
grandi internacionalmente.  
A c t u a l e m e n t e  s r a . 
L o u e l l a  t a  G e n e r a l 

Manager di Ritz-Carlton 
Aruba. Recientemente e 
revista NEXOS reconoci 
internacionalmente a dedica 
un articulo riba sra. Louella 
Brazovar van Veen cu e 
titulo “E suerte ta un dama” 
dunando un descripcion di 
e trabou di sra Louella n’e 
Casino di Ritz-Carlton. Sra. 
Louella Brazovar van Veen 
ta un yiu di tera, un hende 
muher cu ta haci trabounan 
excelente pa contribui 

grandemente na nos pais.   
Prome Minister sra. Evelyna 
Wever-Croes a gradici sra. 
Louella pa tur locual cu el a 
haci pa promove Aruba riba 
tereno internacional y pa su 
dedicacion y colaboracion 
na nos turismo. Y a entrega 
sra. Louella den nomber 
di Gabinete Wever-Croes 
un bunita ramo di flor y 
un plakaat pa reconoce 
un “Hende Muher di 
Excelencia”. 

HERUSALEM, AP.- E 
promé minister israelí 
Ben jamin  Ne tanyahu 
a respaldá e desishon 
di presidente merikano 
Donald Trump di rekonosé 
Herusalèm komo e kapital di 
Israel, apesar di krítikanan 
di Fransia.

Netanyahu ta di bishita 
ofisial na Paris, kaminda 
el a reuní ku e presidente 
franses Emmanuel Macron.

Netanyahu a deklará 
ku e rekonosementu ta 
“sentral pa pas”, i a agregá 
ku Herusalèm ta e kapital 
israelí meskos ku Paris 
ta esun di Fransia. “Nos 

ta respetá su historia i 
desishon”, asina Netanyahu 
a bisa na Macron.

Presidente Macron a 
kondena tur tipo di atake 
kontra Israel ku a pasa den 
ora i dianan resien.

 Despues di reuní ku 
e promé minister israelí 
Benjamin Netanyahu, 
e mandatario franses a 
reafirmá su desaprobashon 
di e rekonosimentu manera 
su homólogo merikano 
Donald Trump a hasi dor di 
rekonosé Herusalèm komo 
kapital di Israel.

E ola mas resien di 
violensia a lòs pa e anunsio 

di gobièrnu di Merka di 
rekonosé Herusalèm komo 
e kapital di Israel. 

Polis israelí a informá ku 
un agente a wòrdu heridá 
gravemente despues ku el 
a wòrdu hinká serka di e 
stashon sentral di bùs di 
Herusalèm.

E bosero di polis, Micky 
Rosenfeld a presisá ku e 
atakante a wòrdu detené. 

Den mas di dos aña di 
atakenan interminente, 
palestinonan a mata mas 
di 50 israelí, dos merikano 
i un turista britániko dor di 
hinkamentu, tiroteonan i 

Netanyahu ta respaldá 
Trump riba tema di Herusalèm

...Netanyahu i Macron...

dalmentu ku outo. Forsanan 
israelí a mata mas di 260 

palestino durante e periodo 
ei, den su mayoria atakante.

TEGUCIGALPA, 
H O N D U R A S ,  A P. -  E 

T r i b u n a l  S u p r e m o 
Elektoral di Hondúras 

Tribunal elektoral di Honduras: 
resultadonan ta ‘konsistente’

a terminá un konteo di 
voto di kasi 5.000 urna i 
su magistrado presidente  
bisa djadumingu ku e 
resultadonan ta “hopi 
konsistente” ku e datonan 
anunsiá originalmente.

E presidente di TSE, 
David Matamoros, a agregá 
ku e konteo di ménos di un 
terser di e kantidat total a 
mustra ku e kuentanan hasí 
den su kolegio elektoral 
tabata bon ehekutá.

E konteo original di 
korte a pone presidente 
Juan Orlando Hernandez 
na kabes ku mas di 52.000 

...Salvador Nasralla...

...Juan Orlando Hernandez...

voto, ekivalente na 1,6% di 
e votonan, den elekshon 
presidensial  di  26 di 
novèmber.

Sinembargo, e proseso 
elektoral a wòrdu retrasá 
i e aspirante Salvador 

N a s r a l l a  a  a p e l á  e 
resultadonan djabièrnè a 
eksihí un konteo kompleto 
di nobo.

E tribunal elektoral tin 
30 dia desde e kontienda pa 
deklará un ganadó.

CARACAS, AP.-  Ku poko 
asistensia di votadornan 
na e sentronan elektoral, 
e elekshonnan munisipal 
na Venezuela a avansá 
djadumingu ei, meimei 
di un krísis profundo  
ekonómikamente i e bòikòt 
di oposishon. Ofisialismo 
ta esun faborito pa gana 
e mayoria di e kargonan i 
konsolidá nan mes pa asina 
mantené nan mes den interior 
di pais ya pa kasi dos dékada.

Sentronan di votashon 
bandoná por a opservá na 
vários punto di e kapital 
durante di e elekshon ku 

a desaroyá masha trankil, 
segun reportahenan di 
outoridatnan. Den e estado 
sentral di Portuguesa a 
detené tres persona pa a 
trata di drenta ilegalmente 
den un sentro di votashon, 
asina e hefe di komando 
stratégiko di operashon e 
almirante Remigio Ceballos 
a duna di konosé.  “Tin un 
partisipashon elektoral 
ekstraordinario”, asina 
presidente Nicolás Maduro 
a bisa despues ku e mes 
kompania di promé dama 
Cilia Flores, su yunan i otro 
dirigentenan ofisialista a 

Poko partisipashon den elekshon di alkalde na Venezuela
bai depositá nan voto. Un 
di e sinku personanan di 
konseho nashonal elektoral 

Luis Emilio Rondon a atmití 
ku te ayera tardi lat masha 
poko hende a bai e sentronan 

di elekshon pero tabatin 
speransa ku mas lat nan tòg 
lo a hasi uso di e derechi ei.

MADRID, AP.- Spaña i 
Portugal a emití alertanan 
pa bientu fuerte i áwaseru 
intenso di orkan Ana desde 
Oséano Atlántiko.

E agensia meteorológiko 
spañó a dekretá su nivel di 

alerta na esun mas haltu 
“kòrá”, pa riesgo ekstremo, 
pa kondishonnan atverso 
ku Ana por laga atras. E 
peliger mas grandi lo ta e 
bientunan fuerte ku por 
yega 120 kilometer pa 

ora den regionnan haltu i 
nortwèst  di e pais.

Den Portugal, outoridat 
meteorológiko a emití 
alertanan di riesgo ekstremo 
pa bientu na nort i sentro di 
e pais.

Spaña i Portugal 
den alerta pa orkan Ana

L O N D O N ,  A P. -  E 
probabilidatnan ku Gran 
Bretaña ta bandoná Union 
Europeo sin un futuro 
akuerdo komersial a “kai 
drástikamente” awor ku e 
dos partinan a yega na un 
akuerdo preliminar riba e 
términonan di e separashon, 
segun e sekretario britániko 
pa salida di Union Europeo

E  pakto  a  wòrdu 
alkansá siman pasá pa 
promé minister Theresa 
May kual ta nifiká ku e 
negosiashonnan riba Brexit 

por pasa pa e siguiente fase, 
asina David Davis a bisa na 
e kadena di BBC.

E avansenan mester 
d u n a  G r a n  B r e t a ñ a 
suf i s i ente  t empu pa 
negoshá un akuerdo di 
komersio liber manera esaki 
sali di UE.

E  r iesgo  ku  Gran 
Bretaña ta bandoná UE 
sin un akuerdo komersial 
a  preokupá l idernan 
empresarial, ku ta teme e 
posibilidat di opstakulisá 
komersio i invershonnan 

i debilitá ekonomia di e 
nashon.

E peliger di un Brexit sin 
akuerdo lo tabata muchu 
mas grandi si e pakto di 
siman pasá no a wòrdu 
lográ. Esaki ta inkluí 
derechi di e siudadanonan 
i frontera ku Irlanda. 
E  k ò m b e r s a s h o n n a n 
pre l iminar  por  tarda 
durante  vár ios  luna, 
lagando e negoshadónan 
ku tiki tempu pa kompletá 
un akuerdo promé ku 2019. 
Asina Davis a agregá.

Gran Bretaña: Brexit sin pakto 
komersial ta ménos probabel

...David Davis...

SAN DIEGO, AP.- Un 
avioneta a dal djasabra 
kontra un kas na San Diego, 
California i por lo ménos dos 
persona a pèrdè nan bida, 
asina outoridat a bisa.

E insidente a pasa 
alrededor di 4:40’or di atardi 
den besindario di Clairemont, 

segun medionan lokal.
E avioneta monomotor 

Beech BE36 Bonanza, a sali 
di Montgomery, mas o ménos 
800 meter di distansia.

E piloto i un pasahero a 
wòrdu trasladá pa kemadura 
pa un hospital i dos otro 
pasahero a muri na e sitio, 

segun The San Diego Union-
Tribune.

E piloto a purba aterisá 
riba un kampo tras di e kas. 
E avioneta a ranka un waya 
i dal kontra parti patras di e 
kas i a okashoná un kandela.

E kas tabata bashí na e 
momentu di e aksidente.

Avioneta a dal kontra kas 
na San Diego; 2 morto

YAKARTA, INDONESIA, 
AP.- 10.000 persona a 
manifestá djadumingu 
pafó di embahada di Merka 
den kapital di Indonesia, 

Yakarta, kontra e desishon 
di presidente Donald Trump 
di rekonosé Herusalèm 
komo e kapital di Israel. 
Protestanan similar, den 

su mayoria organisá pa 
e islamista Partido pa un 
Hustisia Próspero (PKS), 
a wòrdu selebrá den otro 
siudatnan di Indonesia, e 

Indonesia: Protesta masivo 
dilanti embahada di Merka

pais musulman mas poblá 
na mundu.  Bistí ku tunika 
islámiko tradishonal blanku, 
e asistentenan di e marcha 
a protesta ku banderanan 
indones i palestino. PKS  
deskribí e desishon di Trump 
den un komunikado komo 
“un forma di humiashon 
i provokashon kontra 
musulmannan rònt mundu”.

Den por lo ménos 10 
kapital di e provinsia 

tabatin protestanan similar 
i simultáneo djadumingu, 
segun e formashon.

E presidente di Indonesia, 
Joko “Jokowi” Widodo, 
a kondená e desishon di 
Trump, kual el a kalifiká un 
violashon di resolushonnan 
di Nashon Uní.

Semper Indonesia tabata 
un defensor firme di e 
palestinonan i no tin relashon 
diplomátiko ku Israel.

LOS ANGELES, AP.- Un 
kandela nobo den ekstremo 
wèst di e kandela mas 
grandi i destruktivo na 
sùit di California a obligá 
residentenan pa hui. E 
kandela a wòrdu alimentá 
pa bientu fuerte.

E bomberonan a salba 
vár ios  kas  miént ras 
e  rafaganan a bolbe 

kuminsá intensifiká den 
un zona na nortwèst di 
Los Angeles kaminda no a 
registrá kandela den vários 
dékada. Evakuashonnan 
nobo a wòrdu ordená na 
Carpinteria, un pueblo na 
kosta di Santa Barbara 
kaminda e menasa di 
kandela a permanesé 
vigente durante vários dia.

Mas kandela ta 
kousa evakuashon 
na sùit di California

WILLEMSTAD.- Personal 
di Fundashon Kuido di 
Ambulans mester a duna 
un hóben promé asistensia 
despues ku el a aksidentá ku 
su motosaikel.

Tabata na altura di 
Mangusa Rio Canario ku 
e hóben aki tabata kore 
i direpente a hañ’é ku 

WILLEMSTAD.- 
Djadumingu, dia 10 di 
desèmber a tuma lugá e 
promé edishon di ‘Marshe 
Kòrsou ta Dushi’ na Parke 
Himno i Bandera na Barber. 
Manera ta konosí na  luna 
di sèptèmber último Ofisina 
di Turismo di Kòrsou (CTB) 
a lansa su kampaña nobo di 
konsientisashon ‘Kòrsou ta 
Dushi.

 Bib’é. Stim’é.’ Meta di e 
kampaña ta pa konsientisá 
habitantenan di Kòrsou riba 
e privilegio di ta biba na 
Kòrsou i di ta forma parti di 
e komunidat di Kòrsou. 

E marshe a inkluí 
d i f e r e n t e  s t è n t  d i 
informashon edukativo, 
workshop di entre otro 
pintamentu, benta di 
produktonan elaborá na 
Kòrsou, tour, masashi, nos 
kushina krioyo i tambe 
entretenimentu musikal. E 
parti ofisial a inkluí spich 

Motosiklista ta aksidentá 
despues di a slep riba kaminda

kaminda muhá.
Esaki a pone ku e hóben 

lo mester a pèrdè kontròl i 
slep ku su motosaikel.

Ambulans a duna e 
hóben promé asistensia 
despues el a keda transportá 
pa  depar tamento  d i 
emergensia pa tratamentu 
médiko avansá.

Promé edishon ‘Marshe Kòrsou ta Dushi’ 
di Hefe di Departamento di 
Produkto di CTB, Sr. Ritzel 
Godfried, Representante di 
Plataforma Bándabou, Sra. 
Jealaine Wawoe i Minister 
di Desaroyo Ekonómiko, 
D r.  S t even  Mar t ina . 
Sra .  Fi lomena ‘E l ia ’ 
Isenia a kompartí algun 
informashon interesante 
relashoná ku nos kultura i 
historia. Un danki spesial 
ta bai na e komunidat di 
Bándabou i tur e partnernan 
ku a partisipá na e marshe: 
Adriana’s Academy for Arts 
& Sciences, Den Paradera 
di Dinah Veeris, Curaçao 
Zoo, Christoffel National 
Park, Politur, Passionistas, 
One Curaçao, Asosashon 
di Museonan, Eric’s ATV 
adventures, Selikor, Tropical 
Curaçao Spa i Sollem Bikers.

 Pa mas informashon di 
e kampaña bishitá www.
korsoutadushi.com

...Riba e fotonan por haña un bista di e promé edishon di Marshe Kòrsou ta Dushi ku 
a tuma lugá ayera djadumingu na Barber...

KLASIFIKADO 
TA SUPER

i
EKONOMIKO!!!

SERVISIO

OFERTA
Fiansa den 8 ora, kualke monto di 
Krédito. Persona ku trabou, negoshi 
òf Penshonado. For di f. 400,= bai 
ariba. Apliká na Bignet: 461-3800, 
Scharlooweg 25 òf Paseata: www.
bignetlenders.com.

Pick-Up Toyota diesel dobel kabina 1995. 
Motor ta bon. Di kur. Prijs: Fl.5200,- Tel.: 
6612513

Ta bende un Van Toyota Hiace 2012 
koló blou, kasi Nobo den bon kondishon. 
3786km só koré, kusinchinan limpi, ku èrko. 
Ta pidi � s. 40.000,= p.p.t.p. Interesado 
por yama tel: 563-2544/677-7252.

Ta bende Kia Cerato 2005 pa Naf. 5.500,= 
p.p.t.p. Pa mas informashon por yama tel: 
522-5025.

TA BENDE OUTO

Super Car Rental Abattoirweg 12B. Ta 
hür outo for di � s. 55,= Kia Rio, Picanto, 
Hyundai. I 10, Accent, Mitsubishi standard. 
outomatiko. Ta pidi bòrg. 24/7. Ta buska i 
hiba bèk! Tel.: 540-0808

Nos ta hür outo for di � . 50,= pa dia. 
Tambe nos ta pidi un bòrg. Nos tin 
varios outo na benta pa diferente preis. 
Pa mas informashon yama: 461-1383.

TA HUR OUTO

Spar sen i siña traha bo mes pan de jamon, 
pan dushi ku Speis, pan yena ku koko of 
karni i mas. Dia: 11 di Desember 2017. 
Ora: 7or pa 10or. Kosto ang. 75,= Luga: 
Perseuweg 34 (Edi� sio di Shiloh) Yama/
App: 671-3175 (Vivian)

KURSO INGLES - ke siña lesa, skibi, 
skucha i papia Ingles Korektamente? 
Kurso Básiko, Intermediate & TOEFL 
Prep Course. Diferente orario atardi i 
anochi. Bèl: 685-2779 (òf manda un 
app).

KURSO

Dierenarts: Atenshon pa tur sorto di 
bestia, medikamènt kontra bichi, interno i 
karpata. Operashon, Fumigashon i Hotel 
di bestia. Servisio te boso kas, 365 dia 
di aña! Tel.: +5999 693-9921 

VETERINARIO

Ta bende: Washmachine i Eiskast den 
tremendo kondishon ku garantia. Tin Side 
by Side for di � .1200,= Normaal grandi 
� .950,= Chiki � .550,- Washmachine (aut) 
� 450,= 550,= Tel.: 5658225

GANGA

KUMINDA

Ta bende Pan den Plaza Marshe for di 
6’or. Pan ku Sult, Ham di Pasku, Karni 
Sá, Salmou i otro kos mas. Pasa serka 
Belkies òf yama: 669-1663.

Ta bende Puppies f. 150,=. Info.: 699-
2700.

Ho! Ho! Pa Papa Pasku ku su 
Elfjesnan òf Papa Pasku Só! Yama:
527-7828/513-1783.

TA  BUSKA  KAS

TA BENDE

TA BUSKA TRABOU

FIESTA

Ta buska kas pa kumpra, mester ta 
erfpacht òf eigendom. Ta buska tereno 
pa kumpra, bashí òf ku fundeshi ariba. 
Tel./Whatsapp: 661-3245, e-mail: 
tabuskakas@hotmail.com

Karniseria Sol Hart manera tur aña tin 
Salmou, Orea, Karni Sá, Rabu. Pasa 
bo kumpra di bo òf yama: 461-3138 te 
2’or. Nan ta Fresku Fresku!

Dios bendishoná boso! Dios ta Bon! 
Konstrukshon kurá, limpiesa. Ta limpia 
bo kurá Limpi i tira bo sushi afó. Tambe mi 
Señora ta buska 2 dia di limpia kas i laba 
paña. Yamami: 699-4952/Whatsapp: 
677-0478.

TA  BENDE  KAS

Uw woning verkopen? V.a. 1% 
Makelaarscommissie. Meldt uw 
woning aan via www.dushihomes.
com, info@dushihomes.com of bel:
736-4466. Dushi Homes de nummer 
1 Kwaliteitsmakelaar op Curacao!

Ta bende un kas Bunita i Grandi, 
3 kamber, 2 sala, 2 baño, badkuip,
mosaiko tur kaminda hèkwèrk tur 
bentana, kushina Modèrno, porta di 
Mahòk, boiler f. 180.000,= Kaya Chers 
7. Tel: 515-4830/514-3859. Pasa wak’é!

Oferta: Nos tin kas Nobo na benta den 
area di Beurs i St. Maria f. 170.000,=. 
Yama: 510-3977/670-1877.

TRABOU

Quality bv. Ku Urgensia ta buska 2 All-
round Men ku por traha riba tur tereno 
di mantenshon. Yama nos na tel: 569-
9594/661-2332.

Chawies Club House, Charoweg 16. Tel: 
513-0785.Ta buska Mucha Muhé pa traha 
den Bar i Sirbi mesa.

Ofrezco Tratamiento Reductivo para 
bajar talla y peso con Manta Termica, 
Vendas Frias y Calientes, Madero 
Terapia, Masajes Relajantes Full 
Body. Tel: 678-1835.

Bo ta buskando un lugá Privá, sentral 
ambiente trankil pa tuma Masashi? 
Pasa serka nos Profeshonalnan pa tur 
tipo di Masashi ku Mannan Mágiko pa 
lòs strèss i doló. Yama nos na: 527-
7880.

MASASHI

SERVISIO

Pequeño Transport: entrega di santu, 
splits, diabaas, 1m3, 1½m3, 2m3, 2½m3,
3m3. Ta transporta kualke otro material 
tambe. No duda, yama Pequeño: 696-
4571 anto preis Barata!

Servisio di Limpiesa pa tur trabou 
manera: *Mantenshon di kurá, *Kòrta 
mata, *Kòrta palu grandi, *Tira shushi 
afó. Pa informashon yama tel: 671-
6910. Edgard! Dios ta mira tur kos i 
tur tipo di Limpiesa!

Nos ta limpia kurá, ta tira shushi afó.
Servisio di santu, Verhuizing, kap palu. 
Nos ta traha kas. Tel: 682-3650.

FAST SERVICE. Nos ta drecha i 
service tur tipo di èrko i eiskast. 
Tambe hasi tur trabou di Koriente: instalá 
for di e stèker te edi� sio. Info.: 662-7713.

Pa tur bo trabounan di konstrukshon 
karpinté, mètsla, fèrf. Por yama tel: 698-
8977/522-2793.

TA HÜR KAS

Ta hür un apartment di 2 kamber, sala, 
kushina i baño. Preis: � . 600,= pa luna 
+ 2 luna bòrg. Adrès: Noord Zapateer. 
Bèl: 523-9176.

Optimal Real Estate NV Tel: 888-3886 
/ 511-7399 Ta hür 2 dorm.: Buena Vista/
Otrobanda/Jandoret f. 750,=; Kwartier/
Jandoret f. 850,=; St. Catharina/Nrd. 
St. Rosa f. 950,=; Jongbloed/Janboos/
Amerikanenkamp/Cas Corra f. 1.100,=;
St. Maria/Juan Domingo f. 900,=; Veeris/
Parera f. 1.250,=.

Optimal Real Estate NV Tel: 888-3886 
/ 511-7399 Ta hür 1 dorm.: Mahuma/
Gosieweg f. 650,=; Montaña/B. Vista f. 
600,=/f. 700,=; Sun-Valley f. 875,=; Sunset 
Heights f. 950,=; Penstraat f. 750,=;
Pietermaai/B. Vista/Jongbloed/Montaña f. 
800,=; B. Vista-Resort/Bonam f. 1.000,=.

Ta huur  � et di dos kamber na Kanga 471. 
� .800,= pa luna  + � .800,= borg. Tel.: 
6915412 / 6611612.

Ta huur 1 flet di un kamber na Oost 
Jongbloed 91. Prijs 650,= i 1 luna borg. 
Por bel na 5214638 + 7899421.

Ta hür kas 3 kamber woning f. 850,= 
hür, bòrg f. 850,=, luna delantá. Nèchi 
mueblá, awa, koriente, exclusief na 
Wishi, drenta hanchi misa Wishi bin 
paden. Tel: 694-8398/686-3019. Hende 
Serio Só!

Ta hür un kas dos kamber na Santa 
Maria, kurá propio. Tel: 888-4892/669-
5407.

Ta hür un kas di 2 kamber bon situá 
riba Sta. Rosaweg. Tin pagatinu. Tin 
konekshon pa T.D.S., UTS i Flow. Hür 
pa luna ta � s. 1200,= i un luna di bòrg. 
Tel: 767-5570/519-6666.

BARATIO!! ANGELS ta BAI sera! 
F.D. Rooseveltweg 429, tel: 666-4990. 
BARATIO Jeans, Kamisa, Kèds, Android 
Charger, paki Boxer,Slòf , Kolonia,Tas skol 
� s. 5,= pa un, Cellular � s. 49,=, Tablet � s. 
99,= Piyama, Sim Card.

Angels ta BAI Sera! Fd Rooseveltweg 
429. kaminda Hato Tel:6664990 Baratio 
jeans, kamisa, keds, android charger, 
paki boxer, slot porta � .10,= Short, karson 
guera, Slof, colonia, tas skol � .5,= Cellular 
� .49,= Tablet � .99,= Pijama, Sim card.

BEYESA

Master Barber @ Home. Barbero 
Profeshonal ku hopi aña di 
eksperensia ta bin pelá bo unda bo ta, 
no tin nodi warda pa pela, pasó e pelá 
ta bin kaminda bo ta (serka bo!). Tel: 
521-4006.

Desèmber Special di Pedicure i Wax! Bin 
hasi bo Pedicure i Wax pa Bon preis serka 
nos Profeshonalnan ku lo laga bo pia 
i bo kurpa di Wax Sòft. Hasi bo sita na:
527-7880.

Ta hasi Pedicure te na kas! Speshal pa 
nos 60+ ku no por sali kas. Tur hende por 
hasi, Naf. 35,=. Tel: 521-0795.

Fit-Dance-Yopi-Tabata Boot Camp-
Cize- and more; For Hiat Beautiful 
Body of Yours. All ages. Info.: 561-
0286. Ruth Certi� ed Fitness Instructor 
and also Yoga 4 Kids. Ages 6-9.

TA DUNA LES

TA HÜR

Te huur compl. gemeubileerd 
appartement voor vakantie gangers in 
ee rustige buurt, 1 of 2 slaapkamers met 
pagatinu incl. Wi� , water, tds, met eigen 
ingang met electrische poort v/a: � . 75,=. 
Info.: 697-4498.

Te Huur Santa Rosa -  Herst  1 
Slaapkamer Appartement - Gemeubileerd 
in rustige buurt. Prijs: Fl. 725,=  Inl. 
5611628 - 1 maand borg.

Ta huur dias di 3 kam/2 baño, washok 
� .1500,= Tel.: 525-1904.  Ta huur Appm 
di 2 k/1 baño na Montanja � .1000,= Tel.: 
525-1904. Ta huur appm di 1 kamb/1 baño 
� .700,- Tel.: 525-1904.

Te huur op de F.D. Rooseveltweg voor 
vakantiegangers, volledig gemeubileerd 
1+2 kamer apartement goed beveiligd 
en veel privacy. Huur per dag v.a. 
$55,=. Tel: 661-6969/889-0250, e-mail: 
sandyapartmentsincuracao@gmail.
com www.sandy-apartments.com.

Ta huur apartamentu di 1 kamber full 
muebla airco washok porch dilanti. 
internet, tds. Excl. awa i selicor tin 
Pagatino. Na seru grandi banda ariba 
kaya pes. � .700,-  pa luna i un luna di 
borg. Tel.: 6630895 / 5100173.

Ta huur un lokal sentral en Otrobanda 
roode weg pega ku un toko hopi 
sirkulashon di auto, airco inclui hekwerk 
pa mas info yama Tel.: 5400808.

Te huur - Romar - Santa Maria. 
Ruime 1 Slaapkamer Appartement 
(Gemeubileerd). Incl. TDS - Wi� . Prijs: 
Fl.900,= p.m. excl. INL. 5611628 - 1 
maand borg.

Ta huur apartament 1 kamber, 1 baño, 
kushina-komedor, airco, garashi ( 
kapasidat 2 auto), Incl. internet i IP-TV, 
Excl. Awa i korente (pagatino). Fasil 
akseso, ubika na Buena Vista Post 5. 
Inf.: 6904552 / 5205017 / 6903907

Te huur appartment 2 slaapk. + Zolder in 
Sta. Maria Juan Hato � . 1100,= huur, � . 
1100,= borg. Tel: 563-5125.

Ta hür un apartamentu semi mueblá, tin 
pagatinu f. 650,= hür plùs un luna bòrg
na Andres Belloweg 29C. Yama tel: 461-
3138 te 2’or òf 698-6137 te 8’or.

Ta hür 1 appartament di 1 kamber 
kompletamente mueblá, Wi�  Grátis, gas 
Grátis, awa den e preis, Selikor Grátis. 
Preis: f. 675,=. Tel: 789-0289, yama entre 
5-7 p.m.

Te huur Emmastad-appartamentu mueblá 
ku Wi�� . 850,=, 2 kamber. Info.: 565-1399.

Sea Horizon dilanti Mambo Beach. Tin 
Speshal pa last minute! Bin relèks òf laga 
famia keda den un zona Sentral i Turístiko 
i Safe den desèmber. Studio òf apartment 
na preis di Low Season for di $60,=/� s. 
100,= pa anochi. Lugá ta limitá! Preis 
Speshal pa siman òf pa luna. Whatsapp: 
+5999 523-3993/kantor: 465-9862/664-
1004 www.seahorizonapartments.com 
info@seahorizonapartments.com

BARATIO

Myron Arte ta ofresé Servisio di 
Diseñá i traha kashi i muebelnan 
den e espasionan di bo kas manera 
sala, komedor, kushina, kamber i baño. 
Tin Fasilidat pa Restourá kashi i 
muebelnan ya eksistente. Pa mas 
info.: 465-0233 o na 514-3017.

Pa bo santu, splits, diabaas òf tera di 1 cub, 
2 cub, 2½ cub, 3 cub, 6 cub òf 8 cub òf pa 
bo hür Betònmolen bèl: 678-0940.

Servisio Profeshonal: Bon Servisio ku 
Rápides riba aparato elektriko manera: 
wasmachin, eiskast, freezer, èts. Tin piesa 
pa Speed Queen, Whirlpool, Maytag, 
Frigidaire, GE, Goldstar, LG, Samsung, èts. 
Tambe ta bende i hür. Info.: 565-8225 / 
767-8056.

Haiti Services ta limpia bo kura limpi sea 
ku machin of chapi, korta i planta mata i 
yerba, korta  palu, mantenshon di kura, bai 
ku tur sushi na bon preis. Tel.: 6697826 / 
5120366.

ERICK LIMPIESA. Pa tur trabou di 
Limpiesa!!! *Chapi i limpia kurá; *Tira 
sushi afó; *Planta i kòrta mata; *Planta i 
kòrta yerba; *Mantenshon di kurá; *Traha 
krans. Por tuma kontakto ku: ERICK. Tel: 
699-1213.

GILLESpa tur trabou di limpia kurá, chapi, 
mashin, tira tur sorto sushi afó, kap, zaag 
palu grandi i chikí, mantenshon di kurá.
Tur esakinan Barata Barata! Tel: 540-
0952/663-2184/695-9236. Whatsapp 
tambe.

BAAS Transport. Santu, piedra number 
3/4/5, diabaas, koba beerput, koba i yena 
fundeshi, limpia, saka sushi tira’fó. Nos tin 
Bobcat ku su Basora pa bari + nos ta 
koba zwembad. Tuma kontakto: (+5999) 
563-5125/(+5999) 682-1026.

Dave Transport Services i Limpiesa. 
Pa tur tipo di transporte: -santu, greis, split, 
diabaas, semènt, blòki, tur tipo material di 
konstrukshon. Limpia kurá, kòrta mata, 
fèrf kas, tira sushi afó, Mudansa. -Tur otro 
tipo di Transporte. E Mihó Servisio na E 
Mihó preis! Tuma kontakto ku nos na:
664-8715/665-6839, dade09jeanelie@
yahoo.fr

Un Haitiano Honesto ta ofresé Servisio 
di limpia kurá, limpia rooi, kòrta mata, 
drechanan nèchi, kòrta palu grandi i chikí. 
E por mantené bo kurá tambe. 1, 2 bia 
pa luna, fèrf tambe. Djis yama na: 526-
1816/888-4895/664-7303 App.

F.A.S.T. bv ta transportá materialnan 
di konstrukshon, servisio di trèk, 
aanhangwagen i entrega di santu, 
splits, diabaas i tera pa mata; 1¼m3,
2m3, 2½m3, 3m3, 6m3, 8m3, 10m3. Tel: 
661-9687/511-9687/561-9687.

FAST SERVICE. Nos ta drecha i 
service tur tipo di èrko i eiskast. 
Tambe hasi tur trabou di Koriente: instalá 
for di e stèker te edi� sio. Info.: 662-7713.

Pa tur trabou di hèkwèrk, bentana, porta, 
kozijn, wc, labamano, lekkage di dak, dak 
nobo, plafòn, muraya, loodgieter. Bèl: 521-
1534/663-9908.

Servisio di Loader/Backhoe: ta koba 
beerput-fundeshi-limpia i tira sushi afó 
ets. Tambe ta entrega santu-split-diabaas 
ets. di 1m3 te/ku 16m3 na preisnan Super 
Kompetitivo! Tel: 523-7849.

Pa tur trabou manera: mantenshon di kurá, 
kòrta i planta mata, kòrta palu grandi, chapi 
kurá i transport èts. Tur esaki na un Bon 
Preis! Tel: 513-4795.

Bo wasmachine semi automatiko a 
daña? Tékniko Serio i Responsabel ta 
dreché pabo na bo kas i ku Garantia! 
No tin voorrijkosten! Tel: 697-9544.

Bo ta haña ku preis limpia kurá a bira 
demasiado haltu? Yama Haitiano 
Responsabel i Serio pa un Bon preis! Ta 
limpia kurá nèchi, kòrta palu grandi, drecha 
i planta mata, tira sushi na Land� ll. Yama/
app: 661-0641.

Pop Up Expo

man pero ku si mester di 
un plataforma pa lansa su 
karera artístiko. Ta esaki 
ta lokual Museo di Kòrsou 
ta brinda e artista nan 
aki dor di ofresé nan SNIP 
Gallery na Museo di Kòrsou 
pa un periodo di 4 siman. 
Nos a kuminsá ku Avantia 
Damberg, PITOPOLO i nan 
a invitá Katiuska i Arnold 
Bakker pa djòin nan den e 
Ekshibishon POP – UP, HISA 
BUTA EXPO, esaki ku lo 
dura 4 siman. Despues di 
e esaki e Segundo Grupo di 
Artista Jong ku gana di bria 
i bai dilanti den nan karera 
artístiko ta na bùrt.

Pasa atmirá Avantia 
Damberg ,  P ITOPOLO, 
Katiuska i Arnold Bakker 
su obra di arte na Museo di 
Kòrsou den SNIP GALLERY.

Ant ianan Ulandes /
Kòrsou tambe a paga pa 
vários otro diplomátiko den 
pasado.

Pero e biaha aki e 
trahadónan ta bisa ku riba 
konseho ku a bai pa promé 
minister no a bai di akuerdo 
ku e petishon aki. Pa kolmo 
Prens no a eksigí pa paga 
International School pa su 
yu mas chikí debí ku e ta 
na un edat ku por drenta un 
skol sekundario regular na 
Kòrsou.

E kandidato pa direktor 
di DBB mester a bin Kòrsou 
ya ku e no por a haña 
kontakto ku promé minister, 
pero el a regresá Washington 
sin a hañ’é tampoko, asina e 
trahadónan ta bisa den nan 
karta.

E  t r a h a d ó n a n  t a 
konsiderá ku e remplasante 
aktual no tin konosementu 
ni eksperensia pa e trabou 
aki i banda di esei ta, poko 
tin tempu pa duna DBB debí 
na otro trabounan.

Segun e trahadónan 

Kontinuashon di pagina 6
Gobièrnu ta revoká

ta Kòrsou su kara ta 
internashonalmente na 
bèrgwensa. DBB mester 
asistí tur ministerio den 
kaso ku tin kontaktonan 
ku eksterior. Petishon i 
preguntanan na DBB ta keda 

drumi i pasa ‘deadline’. 
Konsekuentemente 
kontaktonan den eksterior 
no ke atendé mas ku DBB.

E trahadónan ta mustra 
ku ya kaba tin un kantidat 
di kolega a disidí di buska 

trabou otro kaminda debí 
na e situashon reinante 
na DBB. E trahadónan ta 
preokupá ku e situashon aki 
i ta supliká pa rekonsiderá 
i tuma Xavier Prens den 

ser v is io  mi rando  su 
eksperensia i konosementu 
di e trabou diplomátiko. 
Asina tambe ta pone un paro 
na e bèrgwensa ku Kòrsou ta 
pasa internashonalmente.

W I L L E M S TA D . -  ‘ E 
aña aki nos a dediká 
na  nos  enseñansa  i 
k o n s i e n t i s a s h o n  d i 
nos hendenan riba nos 
pa t r imon io  mund ia l . 
I  tambe duna e balor 
na ta l  forma ku tur 
yunan di Kòrsou ta sinti 
nan orguyoso di  nos 
siudat, nan haf i  nos 
historia.’ Asina minister 
di Tráfiko, Transporte i 
P lanif ikashon Urbano 
Zita Jesus-Leito a splika 
ayera durante konferensia 
d i  p r ensa  r e l ashoná 
ku 20 aña Willemstad 
riba lista di Patrimonio 
M u n d i a l  d i  U n e s c o . 
K o m o  e h è m p e l  Z i t a 
Jesus-Leito a menshoná 
ku resientemente riba 
d ia  1e  d i  desèmber, 
d ia  d i  Enseñansa ,  a 
pone énfasis riba nos 
patrimonio Mundial. ‘Nos 
a duna informashon i 
nos a usa e oportunidat 
pa nos hóbennan i nan 
m a e s t r o n a n  t a m b e , 
por tuma nota di tur e 
detayenan pa loke ta 
t rata  nos  Patr imonio 
Mundia l . ’  Manera  ta 
konosí selebrashon di Dia 
di Enseñansa a tuma lugá 
riba Plein Wilhelmina. 
Durante e dia guianan a 
duna, entre otro, dosente 
i alumnonan splikashon 
t o k a n t e  e  d i f e r e n t e 
monumentonan den sentro 
di nos siudat.

J e s u s - L e i t o :  ‘ N o s 
ko m o  m i n i s t e r i o  t a 
focus riba informashon, 
riba enseñansa i  r iba 
konsientisashon di e loke 
ta di nos.’

Mas aleu Jesus-Leito 
a splika ku ‘nos por bini 

Minister Zita 
Jesus-Leito

Sistema di nos 
plantashinan 
tambe por ta 

un herensia pa 
Unesco

...Minister Zita Jesus-
L e i t o  h u n t u  k u 
direktor di Fundashon 
Monumentenzorg Marcel 
Dennert...

Sigui lesa pagina 50

WILLEMSTAD.- UNESCO 
Curaçao den kuadro di Dia 
Internashonal di Idioma 
Materno 2018 (21 di 
febrüari) lo otorgá pa di 3 
biaha e:

“PREMIO DI UNESCO 
PA IDIOMA MATERNO 
PAPIAMENTU”

Propósito di e premio aki 
ta pa premia servisionan 
d i  i n s t i t u s h o n n a n , 
o rgan i sashonnan ,  ò f 
personanan ku a demostrá 
mér i t o  sob r esa l i en t e 
durante 2017 i a logra 
resultado efektivo ku ta 
kontribuí na desaroyo di 
nos idioma Papiamentu 
papiá pa mayoria  di 
nos pueblo.  Komishon 
Nashonal  di  UNESCO 
Kòrsou ta organisá e 
aktividat aki i ta informá 
ku tur hende ku ta interesá 
ku e inskripshon ta habrí 
entrante 29 novèmber  i lo 
será riba dia 18 desèmber 
2017.  Tur  s iudadano 
di Kòrsou por inskribí 
òf nominá un persona, 

Inskripshon pa Premio di
UNESCO pa idioma materno papiamentu

organisashon òf instituto 
pa bira nominado.  Pa mas 
informashon relashoná 
k u  k r i t e r i o n a n  d i 
partisipashon/evaluashon i  
formulario di inskripshon,  
por pasa personalmente 

na:
Ministerio di Enseñansa, 

Siensia , Kultura i Deporte, 
APC Building, (ántes APNA) 
na Schouwburgweg  24-26 
òf por yama na telefòn 434-
3711 pa mas informashon.

WILLEMSTAD.-  Den 
wikènt Regina Pacis VSBO 
a habri su portanan pa un 

WILLEMSTAD.- Lider 
sindikal Errol Cova ayera a  
splika ku durante wikènt a 
papia ku gobièrnu tokante 
situashon na UTS. Cova: 
‘Tabat in kontakto di 
kontenido. 

Nan ta sinti na unda e 
doló ta presis. I kiko por 
i kiko no por. I nan lo bai 
internamente, a base di 
detayenan, wak kon por 
formulá un idea.’ Cova a 
splika ku kombersashon ku 
gobièrnu durante  wikènt 
a bai den kontenido. No 
solamente ku minister-
presidente Rhuggenaath, 
pero ku representante di 

Errol Cova ta spera ku lo yega na un akuerdo tokante situashon na UTS

...Errol Cova, durante  rueda di prensa, organisá dor di Sindikatonan Uní...

UTS i ku representante di 
minister di Labor ‘pa fula 
i wak’. ‘Laga nos bisa ku 
a base di esei minister-
presidente Rhuggenaath a 
mira ku tin un posibilidat. 
P’esei nos a bai di akuerdo 
pa krea e márgen di tempu i 
márgen di aktitut pa nos por 
yega na un akuerdo.’

Manera  ta  konos í 
sindikatonan no ta di 
akuerdo ku UTS ke retirá 
kasi 300 trahadó. Un 
di e demandanan ku e 
s indikatonan a duna 
gobièrnu siman pasá ta pa 
gobièrnu stòp ku e proseso 
di retiro.

Dia habrí na Regina Pacis VSBO
i tur por a tuma nota kiko 
e hóbennan na e skol aki 
ta hasi. I nan ta hasi hopi; 

nan ta sumamente positivo. 
E dia tabata basta drùk 
ku no solamente futuro 
alumnonan pa VSBO ku 
kier a wak pero tambe nan 
mayornan por a haña un 
bista unda por  laga nan 
yunan sigui nan estudio 
sekundario.

Mester hasi algu pa kriminalidat 
no bira “eksplosivo”

WILLEMSTAD. - Si sigui 
di e forma aki, e dia lo yega 
ku outoridatnan lo no por 
kontrolá kriminalidat mas 
aki na Kòrsou, esei Edson 
Ignecia a duna di konosé na 
EXTRA.

Na opinion di Ignecia, 
t’asina ku mester buska 
un otro aserkamentu pa 
kombatí kriminalidat i 
atendé ku e hòmber ku 
kai será.  Ignecia ku ta 
un persona ku tin amplio 
eksperensia riba e tereno 
di kon atendé ku prezu, a 
splika ku na lugá di kastigu 
e prezu den prizòn, yuda 
nan ora ku nan ta será.

Aktualmente no ta hasi 
nada pa e prezu i ora e prezu 
rekobrá su libertat, e ta sali 
mas hodidu ku el a drenta 
i esei no ta nada nobo, 
na opinion di Ignecia, tur 
hende sa esei, pero e loke ku 
Ignecia no por komprondé, 

ta ku dikon no ta buska 
un otro aserkamentu pa e 
prezunan. Mester investigá 
dikon e hende ei ta kai 
será, dikon e ta kometé 
krímen i di e  forma aki por 
yuda e prezunan òf esnan 
ku ta menasá di kai den 
kriminalidat.

Manera e situashon 
ta awor aki, e dia lo yega 
ku kriminalidat lo kue un 
rumbo eksplosivo ku lo no 
por kontrolá mas. 

Mester kombatí pobresa, 
stòp ku kontratonan kòrtiku 
i ku un hende no ta sigur di 
su trabou.

E hendenan aki ora ku 
nan traha riba kontrato 

kòrtiku, tur dia nan ta biba 
den insiguridat i no por bai 
dilanti. Nan no por bai un 
banko pa kumpra un outo, 
ku aki na Kòrsou no ta un 
luho òf hasi un fiansa chikí.

Kosto di bida ta sigui 

subi i salarionan ta keda 
abou ku un famia no por 
keda kla.

Ignecia ta di opinion ku 
no por sigui asina i mester 
buska solushon práktiko i 
hopi lihé. 

Reunion 
BT&P, Conatel 
i Agentschap 

Telecom
WILLEMSTAD.- Bureau 

Te l e c o m m u n i c a t i e  & 
Post (BT&P) dianan 14 i 15 di 
novèmber último a reuní ku 
representantenan di Conatel 
ku ta e instituto regulatorio 
di Telekomunikashon di 
Venezuela i representantenan 
di Agentschap Telecom 
( inst i tuto regulator io 
d i  Te lekomunikashon 
pa is lanan BES)  na 
Boneiru. E reunion su 
metanan tabata pa resolvé 
kasonan di interferensia 
i yega na akuerdo pa 
m i h ó  k o o p e r a s h o n 
entre e reguladónan di 
te lekomunikashon pa 
kordiná uso di frekuensia i 
pa asina evitá interferensia 
den futuro.  Establesiendo e 
akuerdonan di koperashon 
akí,  BT&P, Conatel  i 
Agentschap Telecom tabatin 
e propósito pa krea un 
kuadro den kua servisionan 
d i  k o m u n i k a s h o n 
elektróniko lo por wòrdu 
ofresé sin interferensia den 
e teritorionan konserní. 

Adishonalmente BT&P, 
Conatel i Agentschap Telecom 
a interkambiá ideanan 
den área di regulashon i 
desaroyonan di teknologia 
moderno den e diferente 
bandanan di frekuensia ku 
ta wòrdu regulá. Ku esaki 
tur instansia kièr garantisá 
ku desaroyo moderno den e 
sektor konserní lo por wòrdu 
ofresé na nan siudadanonan 
p a  a s i n a  g a r a n t i s á 
partisipashon di kada pais 
den e ekonomia digital.

E puntonan ku a keda 
diskutí i ku lo firma un 
akuerdo pronto riba dje ta:

Uso di e bandanan di 
telekomunikashon mobil en 
partikular e bandanan 700 
MHz, 850 MHz, 900 MHz, 
1800 MHz, 2100 MHz i 2500 
MHz.

WILLEMSTAD. -  Ministerio 
Públiko di Alkmaar a pidi 5 

aña prizòn pa dos akusado 
(prezu) ku a basha zür riba 

Prezu a pèrdè wowo despues 
ku otro a tira zür riba su kara

Fiskal a pidi 5 aña prizòn pa nan
un otro prezu den prizòn na 
Zuyderbos. Pa un motibu 
òf otro e dos prezunan aki a 
basha zür riba kara di nan 
víktima.Konsekuensia di esaki 
ta ku e víktima a pèrdè bista 
kompleto di e wowo robes i e 
tin un poko bista ku e wowo 
drechi. Su kara tambe a keda 
tur desfigurá. Pues Ministerio 
Públiko ta konsiderá esaki 
komo maltrato severo.

E loke ku ta mas duru den 
e kaso aki ta ku te den sala di 
korte, e dos otro prezunan no 
a bisa kiko tabata nan motibu 
di e agreshon serio kontra di 
nan víktima tabata.

E loke ku nan a bisa ta ku 
nan no tin nada di aber ku e 
akusashon, esta nan ta ninga 
di a tira zür riba e víktima.

E víktima ku a sinti ku e 
dos prezunan aki tin algu den 
su kontra ya pa algun tempu, 
pero nunka e por a saka afó 
kiko tabata nan inkietut pa ku 
su persona.

Banda di e demanda di 
5 aña di prizòn, fiskal a pidi 
tambe un multa di 100 mil 
euro i vários 10 mil euro komo 
daño i perhuisio.

Aki dos siman korte lo 
dikta sentensia den e kaso aki.

WILLEMSTAD.- Korte di 
promé instansia a trata vários 
kasonan di mula.

Un di e akusadonan ku 
mester a presentá, ta e dama 
Z.P. (23) ku ta  keda akusá di a 
trata na eksportá un kantidat 
di 230 gram di koka pa Ulanda. 
Esaki el a hasié den forma di 
un kondon  yená ku e droga i 
a push’é den su parti íntimo.   
Na momento ku e dama a 
yega Hato, e personal a mira 
ku tin algu sospechoso na dje.  
Mes ora nan a bis’é pa e hasi 
un kontròl via potrèt di kual 
boluntariamente el a someté 
su mes na esaki.  E dama a 
atmití su kulpabilidat i a bisa 
ku el a kumpra e droga serka 
un tal Juan  i e mes kier a bai 
kuné pa bai bende na Ulanda, 
pa e kuminsá un negoshi. 

El a splika ku e no tin 
trabou i ta kue djòp ratu ratu, 
pero ku e sèn no ta yega pa 
nada di mundu. Fiskal ta 
haña e akusashon probá i ta 
demandá e dama na 6 luna di 
prizòn.  Hues no a mira motibu 
pa desviá  i ta bai di akuerdo ku 
e demanda di fiskal.

Sèn di djòp no ta yega
Dama ku kondon 
yená ku koka den 

parti íntimo 

M M Tuebleria yriam rading
Bo adrès pa fura muebles.
Tambe nos tin un surtido

di tela pa fura stoel
i tela pa kortina.

Winston Churchillweg 116
Tel.: 888-6690.

tambe ku e sistema di 
nos plantashinan komo un 
herensia ku nos tin i ku ta 
bunita tambe i ku ta di hopi 
balor. Nos ta trahando na e 
momentunan aki pa pone 
un fail riba esaki tambe na 
Unesco pa asina ei e por 
keda aprobá tambe komo 
parti di nos herensia.’

Jesus-Leito a splika: 
‘Tin un kos ku ta keda mi 
bei di tur e totalidat rondó 
di 20 aña di patrimonio 
Mundial, i esaki ta ku nos 
tin ku kuida i sigui kuida 
nos monumentonan. Pero 
hopi importante tambe tin 
un kompromiso total di e 
gobièrnu aktual. Tur hende 

Kontinuashon di pagina 45
Sistema di nos 

por mira ku gobièrnu ta 
tras di e kaminda ku nos ta 
kana awor i tambe tras di 
Patrimonio mundial. Nos lo 
hasi tur kos posibel pa nos 

por mantené nos mes riba 
e lista ei. I tambe kuida, 
informá i konsientisá nos 
hendenan i tambe esnan ku 
ta bishitá nos.’

WILLEMSTAD.- Korte di 
promé instansia a trata kaso 
di pegamentu di kandela ku 
e konsekuensia fatal den 
pro-forma un bia mas.

Ta trata di e kaso 
kaminda  e  akusado 
Rolangelo Eranio (36)  ta 
keda akusá di a sende e 
víktima  R. Casimiri na 
kandela intenshonalmente, 
despues ku el a dal e ku un 
líkido flamabel. 

Tambe e ta keda akusá di 
a kousa daño ku e kandela 
na dos menor ku tabata pará 
den serkania. 

Tur esaki a tuma lugá dia 
3 di yüni último na e toko 
chines den Zuiderzeestraat 
Suffisant.

E víktima Casimiri a sufri 
kemaduranan serio ku a 
pone ku el a fayesé na un 
klínika na Colombia.

Fiskal Out ku a trese 
e akusashonnan dilanti, 
a duna di konosé ku e 
akusado ta un persona 
ku mester keda interná 
riba e sistema di TBS 
(Terbeschikkingsteling), 
pero lástima nos no tin un 
tipo di instituto asin’aki na 
Kòrsou.

Segun Eranio, na Ulanda 
el a pasa den tur sorto di e 
institutonan ei, pasó e ta 
konosí pa tipo di kasonan 
asin’aki na e pais. El a bisa 
mas aleu ku e ke bai un 
klínika. 

Dia ku e kaso a wòrdu 
tratá den e promé pro-
forma, e akusado a bisa 
hues ku mester pensa bon 
kon tin ku bai atendé kuné 
den su bida.

Segun e  akusado , 
despues tur hende lo bai 
sa dikon sierto hendenan a 
wòrdu sendé na kandela.

Tambe el  bisa ku e ta 
será, pero e ta tende tur kos 
ku ta wòrdu papiá eifó.

Eranio a bolbe ripití ku 
kada ken  tin ku pensa kon 
ta bai atendé kuné despues.

El a bisa ku el a pasa 
edat di Kristu i ku aworakí 
su mente ta den segunda 
guera mundial.

E akusado ta será den e 
sekshon di Foba na SDKK i 
ta haña i ta wòrdu tratá ku 
medikamentu.

Ainda e kaso no ta kla, 
di kual falta mas detaye pa 
e keda tratá. 

Dia 19 di yanüari e kaso 
lo bin bèk den pro-forma i 

Falta algun detayes mas

Kaso di piroman ku a  sende 
víktima na kandela posponé

...E akusado Rolangelo 
E r a n i o  a ku s á  d i 
pegamentu di kandela 
lamentabel ku morto...

 ...Un bista di e toko kaminda e suseso lamentabel a 
tuma lugá...

dia 4 di mart e kaso lo keda 
tratá den su kontenido.

SOKUDI
Sosiedat kurasoleño 
di diabétiko, 
Schonegevelstraat 21, 
telefòn 888-8844.

FUNDASHON FAMIA 
PLANEA
Kortijn 5, tel. 461-1323.

Klínika Cas Chikitu 
kaminda ta pisa yu. 
Enfermera i dòkter 
djaweps atardi di 1’or pa 
4’or. Fundashon Lechi di 
Mama tel. 767-2289, 737-
5023, 767-9255 

Stichting Slachtofferhulp 
telefòn 461-7575 òf 465-
7575.

Agenda WIJKVERPLEGING BANDA 
ABOU Siberie kavel 10-11, 
Tera Kòrá Plasa. Zùster na 
warda for di 5’or di atardi 
tel. 560-1760. Tur djárason 
konsultorio pa diabétiko di 
9’or pa 11’or di mainta.

KRAAMKLINIEK  RIO 
CANARIO
Schottegatweg Noord 43, tel. 
869-2510/869-1838.

STICHTING NEUTRALE 
WIJKVERPLEGING, Bokaweg 
Kavel G24-26 tel. 869-7103; 
faks. 869-2771 enfermera na 
warda 568-7525 page 550-
0941.

STICHTING V/H WIT GELE 
KRUIS VOOR THUISZORG
“PRINSES MARGRIET”
Sta. Maria 17, P.O. Box 4886 

Tel. 868-2344/868-2947/868-
2412/868-2574
Fax 868-1000, e-mail
thuiszorg@witgelekruis.
Com 
Zorgcentrale: tel 888-8889
Fax 869-1966 na kantooruren 
en in het weekend tel 510-
3661
Ouder- en Kinder zorg
Consultatiebureau Brievengat 
tel 737-3584/737-1316

DIERENASIEL PARERA
Tel. 465-4300 

SELIKOR
Despues di ora di trabou 
telefòn 566-1635/465-6474

TELEFON IMPORTANTE
POLIS I BRANTWER 911 
AMBULANS 912
WARDAKOSTA 913

Hospital 910
Atvènt 737-0611
Taams 736-5466
GGD 432-5800
TDS 461-2666
Taksi 510-8294/520-8294
Telefòn pa mucha i hóben 
918

BOTIKA NA WARDA:
Djaluna 11 des.  2017
PUNDA
Botika: Janwe
Tel. 461-7553.

OTRABANDA
Botika: Gosie
Tel. 737-9744.

di nos e ta 

WILLEMSTAD.- Durante di wikènt último miembronan di Partido MAN a tuma nota 
kon malechornan a vandalisá e sede situá na Barber.Na momentu ku nan a presentá 
na e sitio a tuma nota kon e malechornan a basha mas ku 2 koló di fèrf riba e 
murayanan.No ta konosí ainda ken ta esun òf esnan responsabel pero Partido MAN 
ta lamentá esaki inmensamente i ya a hinka e kaso den man di outoridatnan.

WILLEMSTAD.-  Den 
wikènt polis mester a bai 
den área di Seru Frances pa 
un kaso di menasa. Esaki a 
sosodé djasabra atardi kasi 
5’or ora e notifikashon a 
drenta na sentral di polis.

Mesora sentral di polis a 
dirigí un patruya na e sitio. 
For di un investigashon 
preliminar ku polis a hasi 
na e sitio nan a komprondé 
ku un ratu promé un 
hòmber a menasá un otro 
persona ku un arma di 
kandela i ku despues di 
su akto e sospechoso a 
kore bai via di mondi den 

Detené pa menasa
direkshon di Cas Chikí. E 
patruya a rondoná e mondi 
i despues di un búskeda a 
bin topa e sospechoso na 
su kas kaminda polis a 
detené. Ta trata di e hòmber 
sospechoso E.D.A. nasé na 
Kòrsou di 26 aña di edat. 
Despues di su detenshon e 
tim di mantenshon di órden 
públiko a tene un entrada 
hudisial na e kas aki. 

Na e kas aki polis a haña 
i konfiská tres (3) chaleko 
antibala un tiki mariwana 
i un kartucha di “shotgun”. 

A presentá e sospechoso 
dilanti un fiskal ouksiliar.

Na Barber

Vandalismo na sede di Partido MAN

DNCD investigando su mes 
agentenan anti narkótika

WILLEMSTAD. - SANTO 
DOMINGO. - República 
Dominicana pa basta tempu 
tin un guera formal kontra di 
kartelnan di trafikashon di 
droga riba e pais. E agensia 
anti narkótika, DNCD, ta 
haña hopi koperashon di 
parti di outoridatnan anti 
narkótika di Merka den tur 
forma. Nan ta haña hopi 
material pa usa den e guera 
kontra di trafikashon di 
droga.

Un di e problemanan 
ku ketu bai e agensia anti 
narkótika tin di dil kuné, 
ta su mes agentenan ku 
ta korupto o sea ta den e 
trafikashon di droga.

Mester indiká ku ounke 
e tipo di aktividat aki a 
baha hopi, mester bisa ku 
outoridatnan mester keda 
riba un base regular hopi 
atento.

Den siman tras di lomba 
e ofisina DNCD a saka un 
komunikado di prensa 
kaminda ku nan ta splika 
ku nan ta investigando 
bastante agente anti 
narkótika, pa motibu di nan 
partisipashon den retnan 
narkótiko.

Akinan vários agensia 
hurídiko a sera kabes i ta 
investigá vários miembro di 
DNCD.

Esaki despues ku den e 
mesun siman DNCD a logra 
kita basta droga i arma for 
di riba kaya.

D e n  u n  d i  e 
operashonnan outoridatnan 
anti narkótika a logra kita 
229 pakete di kokaina for 
di riba kaya, miéntras ku 
un siman promé, nan a kita 
345 pakete di droga for di 
riba kaya. 

Den fin di e siman  aki 
e miembronan di DNCD a 
logra interseptá un otro 
lote di kokaina. Akinan 
outoridatnan di e pais 
aki a saka e 150 pakete di 
kokaina, den un outo ku e 
tabata moviendo riba kaya. 
Den e outo aki polisnan 
a konfiská basta arma di 
kandela potente tambe.

Pero e esfuersonan ta 
kontinuá pa e pueblo 

ta positivo. Riba un base 
regular e agensia DNCD 
ta organisá aktividatnan  
preventivo pa siña e 
hubentut pa no atendé ku 
droga.

Akuerdo entre 
Cpost International 
i Sunrise Airways
WILLEMSTAD.- Cpost 

International N.V. i Sunrise 
Airways a firma un kontrato 
di benta di ticket na tur filial 
di Cpost International N.V.

Resientemente Cpost 
International N.V. i Sunrise 
Airways a firma un kontrato 
di benta di ticket na tur filial 
di Cpost International N.V.

Klientenan ta bonbiní 
pa kompra di nan ticket pa 
buelo di Sunrise Airways 
na kualkier un di e filialnan 
di Cpost  na Groot Kwartier, 
Punda, WTC, Otrabanda i 
Paseata. 

Sunrise Airways tin 
buelo nònstòp for di entre 
Haiti i Kòrsou. E buelo lo 
sali for di Haiti rumbo pa 
Kòrsou riba djadumingu i 
djaweps pa 9’or di mainta. 
E buelo di regreso saliendo 
for di Kòrsou pa Haiti lo ta 
2:30’or mèrdia. 

E buelo lo ser efektuá 
for di Port-au-Prince, Haiti 
pa Kòrsou ku un kapasidat 
di 150 stul. For di Haiti por 
hasi konekshon tambe ku e 

servisio ku Sunrise Airways 
ta brinda pa i for di Cuba, 
República Dominicana i 
Orlando.

